LATAIQUI' LOYA'APA ILE
AL C'A LIXPIC'EPA £EANDIOS

El Nuevo Testamento
en el chontal de la sierra de Oaxaca

La Liga Biblica

Las Sagradas Escrituras para Todos



El Nuevo Testamento
en el chontal de la sierra de Oaxaca

La Liga Biblica 5C primera edicién 1991 [chd]
La Liga Biblica version electrénica 2009

Publicado por
© La Liga Biblica 1991

Se permite copiar, distribuir y comunicar ptblicamente esta obra bajo las

siguientes condiciones:

» Reconocimiento. Reconozca a la Liga Biblica los derechos que tiene en la
impresion o distribucion de esta obra, deslindandola de responsabilidad alguna por
cualquier uso que se le de a la presente publicacion.

» No comercial. No puede utilizar esta obra para fines lucrativos.

» Sin obras modificadas. No se puede alterar, transformar o generar una obra a
partir de ésta.



Aclaraciones

El alfabeto chontal de la sierra de Oaxaca

En la primera edicién del Nuevo Testamento en el chontal de la sierra
de Oaxaca los sonidos de esta lengua se escriben de la siguiente manera:
Las consonantes: b, ¢, ch, d, f, g, h,j,,}, m,n, p,q, 1, s, t,X,y, '. Las
vocales: a, e, i, 0, u. Cuando es necesario, las vocales llevan acento igual
que en espaiol.

Con esas letras, a veces en combinacién, se pueden escribir todos los
sonidos que el chontal ofrece, aun los que son distintos del espafiol.

Sonidos distintos

1. La 1 sorda es un sonido muy comtin en el chontal y se escribe asi:
1 (1 con barra). Se pronuncia soplando levemente con la lengua
detras de los dientes superiores, como si se pronunciara la 1.

Ejemplos:
lanDios Dios alinca verdad
ilitpa escribi6 lecat el hueso

2. Lanyla g se unen para crear el sonido ng, que suena parecido a la
ng en la palabra pingiiino del espaiol.

Ejemplos:
tunga la lumbre ¢Apangiya? ¢Esta en casa?
langiti el gallo o ¢Hay gente?
(fangola)

3. También se juntan la t y la s para formar el sonido ts. No es sonido
propiamente del espafiol, pero se encuentra en la palabra tsetsé,
una mosca africana cuya picadura es venenosa.

Ejemplos:
al tsapo la memela tutsi esta moliendo
afantsi tres personas



4. La x representa un sonido igual al de la palabra Xola, no como la x
de la palabra México.

Ejemplos:
al xapu el jabén cal xans el hombre
tixmay duerme al mulux el totopo

5. Ahora nos falta hablar del saltillo. Es el sonido més comtin en el
chontal y se escribe con el apéstrofo ('). Se pronuncia con un
brevisimo cierre de la garganta y suena como si se cortara la voz.
Su lugar en la palabra puede ser al principio, al final o en medio.

Ejemplos:
al'ahua la calabaza lahua' el viento
ta'hua el chico al je'e el papel
timi'ma le dira i'nij'mim'melo echaron adentro

Cuando se presenta enseguida de las consonantes ¢, ch, fy la
combinacién ts siempre hace que esas letras suenen fuertes. Delante de la
c (c"), el saltillo cambia aun el valor de la letra a una k fuerte, y en medio
de la t y la t hace que la 1 suene fuerte. Un hablante del chontal facilmente
verd la diferencia en las siguientes palabras; algunas tienen la consonante
sola, y otras con el saltillo.

Ejemplos:
laca el péjaro ac'a (es) bueno
Chepe José iCh'ix! iCallate!
ifapa sembré if'ajpa subié
cal tsetse' la ardilla ats'e (es) nuevo
cal mejut la hamaca lajut't la casa

Puntuacién

A continuacién se presenta la puntuacién que se usé en la primera
edicién del Nuevo Testamento en el chontal de la sierra de Oaxaca.

punto

R coma

; punto y coma
dos puntos

puntos suspensivos
¢ ? signos de interrogacién
i ! signos de admiracién



“w »

comillas

comillas sencillas
- guién
— raya

)

Cada signo tiene su valor y jamés debe ser ignorado. Leer sin hacer caso
de la puntuacién es hacerlo sin darle sentido a la lectura.

2. Breve explicacién de los signos de puntuacién segtin el uso que se
les da en el Nuevo Testamento en chontal, y citas donde se encuentran
algunos ejemplos:

Punto (.) Este pequefio signo es de suma importancia, y significa el fin
de una oracién (1). (Véase San Mateo 1:18.)

Al llegar al punto es necesario hacer una pausa (2) y preguntarse: “¢He
entendido lo que acabo de leer?”

Coma (,) Separa frases (3) o palabras en una oracién (1). (Véase San
Mateo 1:24.)
Indica una pausa (2) breve.

Punto y coma (;) Sirve para separar frases en una oraciéon (1). (Véase
San Juan 13:13.)

Indica una pausa (2) un poco més larga que la coma.

Dos puntos (:) En el Nuevo Testamento en chontal se usan para
introducir (es decir antes de) una cita (4), una ensefanza o una carta.
(Véase San Lucas 3:8, 4:4, 5:27 y Los Hechos 23:25.)

Indica una pausa (2) més larga que la del punto y coma.

Puntos suspensivos (. . .) Se usan cuando lo que se cita (4) no esta
completo. (Véase San Mateo 1:17.)

Signos de interrogacién (¢ ?) Estos signos indican una pregunta. Son
dos; uno se pone al principio y otro al final de la pregunta. (Véase San
Lucas 4:36.)

Signos de (5) admiracién (i !) Con ellos se expresa admiracién (5), y
también se da énfasis (6). Un signo se pone al principio y el otro al final de
la frase (3). (Véase San Lucas 1:63, San Lucas 2:15, San Lucas 4:35.)



Comillas (“ ”) Senalan lo que alguien dice, ha dicho o ha escrito. (Véase
San Lucas 14:18, San Mateo 11:14.)

Comillas sencillas (¢ ’) Al igual que las “comillas”, las “comillas
sencillas” sefialan lo que alguien dice, ha dicho o ha escrito; pero se
usan cuando esa cita (4) estd dentro de otra, es decir, cuando ya ha sido
necesario usar las otras comillas. (Véase Apocalipsis 2:1-7.)

También se usa la comilla sencilla (la que cierra la cita) para senalar
que, aunque sea un nuevo parrafo (7), la misma persona sigue hablando, o
es parte de la misma cita. (Véase San Mateo 5:4-11.)

Guidn (-) En el Nuevo Testamento en chontal se usa para dividir dos
letras de una palabra, y asi sea més fécil pronunciarla.

Ejemplos:
itojn-napa se quitd (San Mateo 9:5)

aimifel-laique no engafa (San Juan 1:14)

(Véase también: San Mateo 24:38, San Lucas 17:27, 20:34, 24:39 y
Apocalipsis 18:23.)

Raya (—) En el Nuevo Testamento en chontal la raya significa el
comienzo de un didlogo (8). (Véase San Lucas 1:34.)

3. Breve explicacién de términos gramaticales (es decir, algunas de las
palabras que se usan aqui).

Esas palabras estdn anotadas en el orden en que se presentan en la
explicacién de la puntuacién, cada una con su ntimero de identificacién.

1) Oracion

Segin la gramética, esta palabra significa una declaracién completa. Esa
declaracién, por lo general, empieza con maytscula y termina con punto.

Ejemplo: Estamos estudiando gramatica.
2) Pausa
Se usa para dar a entender que se debe dejar de leer por algunos

segundos. A la vez, se toma la oportunidad de pensar: ¢Qué significa lo que
he leido?



(3) Frase

Asi nombramos a un grupo de palabras que forman parte de una oracién
(declaracién) (1). Se usa la coma para separar las frases.

Ejemplo: Todos los dias, empezando a las ocho de la mafiana, estudiamos
gramética.

“4) Cita

Esta palabra se refiere a lo que otra persona (personas) ha dicho o
escrito, o esté diciendo o escribiendo. Hay muchas “citas” en el Nuevo
Testamento. Cuando Jests habla de lo que dice Moisés u otro profeta esta
“citando” del Antiguo Testamento. (Véase San Mateo 4:4,7 y 10.)

(5) Admiracion

Quiere decir que alguien siente sorpresa o gratitud. También sirve para
dar énfasis (6).

(6) Enfasis

La palabra quiere decir “llamar la atencién”, como cuando se da una
orden.

Ejemplo: iVen!
(7) Parrafo

Es una seccion o parte de una conversacion, explicacion o cita (4).
Empieza algunos espacios més adentro que la linea anterior, no en el
mismo margen izquierdo. (Véase San Mateo 4:12.)

(8) Dialogo

Significa conversacién, es decir, que alguien estd hablando con otra
persona.

LATAIQUI' LINIEPA SAN
MATEO LOYAAPA ILE AL CA
LIXPIC'EPA EANDIOS

Jifa'a ilniya tilpuftine
litatahuelé Jesucristo
fecui'impa ti'hua cal rey David:

Abraham itatahuelo David.

2 Abraham i'ailli' Isaac.
Isaac i'ailli' Jacob.
Jacob it'ailli' Judé jouc'a

lipimaye.

3 Judé it'ailli' Fares y Zara,
quitméma' ilniya cuftine
Tamar.

Fares i'ailli' Esrom.
Esrom i'ailli' Aram.

4 Aram i'ailli' Aminadab.
Aminadab i'ailli' Naasén.
Naasoén i'ailli' Salmoén.

5Salmon i'ailli' Booz. Qui'mama'
Booz cuftine Rahab.

Booz i'ailli' Obed. Qui'mama’
Obed cuftine Rut.
Obed i'ailli' Isai.

6 Isai i'ailli' cal rey David.

David i'ailli' Salomén. Qui'mama'
Salomén itque tacano' ate'a
ilecopa cal xans Urias.

7 Salomon i'ailli' Roboam.
Roboam i'ailli' Abias.

Abias i'ailli' Asa.

8 Asa i'ailli' Josafat.

Josafat i'ailli' Joram.

Joram i'ailli' Uzias.

9 Uzias i'ailli' Jotam.
Jotam i'ailli' Acaz.
Acaz i'ailli' Ezequias.

10 Ezequias i'ailli' Manasés.
Manasés i'ailli' Amoén.
Amoén i'ailli' Josias.

M Josias it'ailli' Jeconias jouc'a

lipimaye.
Lan xanuc' ilniya quiyouyomma
tamats' Babilonia ilecom'mola’
cal rey Jeconias jouc'a lixanuc),
icuai'entsola' tamats' Babilonia.

12 Jeconias i'ailli' Salatiel,

ilque nipajnyota tamats'
Babilonia.
Salatiel i'ailli' Zorobabel.

13 Zorobabel i'ailli' Abiud.
Abiud i'ailli' Eliaquim.
Eliaquim i'ailli' Azor.

14 Azor i'ailli' Sadoc.

Sadoc i'ailli' Aquim.
Aquim i'ailli' Eliud.
15 Eliud {'ailli' Eleazar.
Eleazar i'ailli' Matan.
Matan i'ailli' Jacob.
16 Jacob i'ailli' José. Ilque José
ipe'ailli' Maria. Matque
Maria lipo'nopa Jests, ilque cuftine
cal Cristo.



San Mateo 1, 2

17 Toxhuej'metsola’ litputine
litatatahuel6 cal Cristo, ilne liniliya
jifa'a, toxhuej'me'mola’ oquej nuxans
oquexi'.

Topangocota' Abraham, cocuaiya
cal rey David, joupa oxhuej'mepola’
imbamaj malujxi litatahuel6 cal
Cristo.

Ti'hua toxhuej'metsola),
topangococonia' David, cocuaiya
petsi loya'apa: “... ilecom'mola’
cal rey Jeconias jouc'a lixanuc),
icuai'entsola' tamats' Babilonia”.
Jilpe joupa oxhuej'mepola’ ocuenaye
imbamaj malujxi litatahuel6 cal
Cristo.

Tijoula' topangococonia' petsi
linitiya: “... ilecom'mola’...
icuai'entsola' tamats' Babilonia”,
ti'hua toxhuej'metsola’, cocuaiya
liniliya loya'apa: “... Maria
lipo'nopa Jests, itque cuftine cal
Cristo”, jilpiya joupa oxhuej'mepola’
ocuenaye imbamaj malujxi
litatahuelé cal Cristo.

18]tsiya cu'imolhuo' li'ipa
licuai'ma Jesucristo fa'a li'a tamats'.

Maria ti'i'ma qui'mama’ Jesus.
IIquiya joupa epi'ipa cataiqui' José.
IIniya aiquejontiyottsi. Maria ma'
ahuats', iximpoxi innay. Tolta'a
li'e'epa cal Espiritu Santo. 19 José
liximpa innay Maria, {te co'eya?
Itque José tihuequi lataiqui'
locuxepa LanDios. Ite lataiqui'
ticua: “Ilniya lan xujc'a cacat'no'
tocuftsola”. José ixim'ma cuanuc'
Maria, aimicua micufya. Ticua:
“A'i cacufya. Aicuya'aya. Ma le'a
aicalecoya.”

20Micua totta'a lipicuejma' José
ipaiyo'ma. Imaxcaitsi anuli tepaluc
LanDios. Itque tapaluc timi:

—José, ima' otatahuelo cal
rey David. Itsiya camihuo":
Aimoxhuelmot'te'ma. Tapenufla'
Maria copeno. A'i xans titai'ipa
Maria. Ma cal Espiritu Santo itai'ipa.
21Tipo'no'ma ti'hua amijcano. Ima'
tacui'i'ma Jests. Itque tuntu'e'mola’
lixanuc'. tanDios aimecani'eyacola
Ite lipuftine lofmecui'iya
tuhualquemma: tontu'eyale.

221}e li'ipa Maria enanlpa lataiqui'
linespa cal profeta luya'apa linespa
LanDios, tuya'e"

23 jTotcuejle! Lahuats' ti'i'ma

quinnay, tipo'no'ma qui'hua.
Itque fi'hua tecui'im'me Emanuel.
Lipuftine lacui'inyacu
tuhualquemma: Fa'a tipa'a LanDios,
almana' anuli.

24 José imaf'i'ma, itsahuemma,
i'e'ma ma to limipa tepaluc LanDios.
Epenuf'ma Maria. Ileco'ma lejut't.
25Mi'huaijma tipajntsi cal te'a
qui'hua Maria, tama imajm'me anuli
lajut't, aiqui'eyottsi anuli. Lipajntsi
famijcano, José ecui'ima lipuftine
Jesus.

IIniya titiné, micuxe cal rey

Herodes, Jests ipajnyotsi litya'
cuftine Belén, lopa'a al distrito
Judea.

Matlniya titiné lan xanuc'
linxingufale icuaitsa al distrito
Judea, al cuecaj quilya' Jerusalén.
(IIniya tecui'innila’ lam Mago.)
Quiyouyomma lilemats' pe liyuf'maj
ora. 2Icuitsuf'me. Timinnila' lan
xanuc' nomana' Jerusalén:

—Imanc' unc'ijudio, {pe copa'a
famijcano ilque tolrey? Alsimpa
liyuf'ma tixamna toya'apa joupa
ipajnta ilque cal rey. Alcuai'me
laxc'ontingotai'me.



3Licuej'ma ite lataiqui' cal rey
ixhuetconni. Jouc'a ixhuetconca
jahuay lan xanuc' nomana' jitpe
litya' Jerusalén. 4Cal rey ijoc'imola’
lixanuc' cal cuecaj ca'ailli' jouc'a
lomxiye nomuc'iyalepa locuxepa
LanDios. Icuis'e'mola), timila":

—Al Paxi Linilingiya, éte
quicuapa? ¢Pe copajnyoya cal
Cristo?

5Tiniya timiyi:

—Cal Cristo tipajnyota litya' Belén,
lopa'a al distrito Judea. Tolta'a
licuapa cal profeta linitpa linespa
LanDios, tuya'e: 6Ima' Belén, mitya'
lofpa'a al distrito Judea,

aimetets'imo' ilne nocuxempola'
lan xanuc' nomana' tamats'
Juda.

Ima' ti'i'mo' quipilya' anuli cal
cuecaj nocuxeya.

IIque ac'a ticuxe'mola' laixanuc,
ilniya lixanuc' Israel.

"Herodes i'e'moxi ch'ix. [joc'i'mola’
ilne linxingufale, ilne lam Mago,
timila":

—(Te quitine limaxcaita cal
xamna? Lu'ila.

8Tiniya u'i'me. Cal rey Herodes
umme'mola’ tiyete lilya' Belén.
Timila":

—Tonltete, jilpe lilya' tolahuetsa
famijcano. Litine tolsintsa,
alu'i'ma. Iya' jouc'a ca'huama.
Caxc'onlingaita.

9Lam Mago iquimf'e'me cal rey
limipola), iye'me.

Mitlmana' lilemats' ilne iximpa
limaxcaita cal xamna. Itsiya
matque cal xamna i'huaj'me'mola.
Licuaitsi lajut't pe lopa'a tamijcano,
imaxcaiconno, ecaxemma al toncay.

San Mateo 2

10Txoconni quileta lam Mago
lixim'me cal xamna. "Itsulfotai'me
lajut't, ixim'me tamijcano
jouc'a Marfia, ilque i'méma.
Exc'ontingotai'me tamijcano.
Exi'e'me lilcaxax, icuf'ime
famijcano littaic'. Tipa'a al 'oro,
tipa'a al 'incienso, tipa'a laceite
ipitali juaiconapa, tujuej c'a,
lipuftine mirra.

12 am Mago ipaiyo'me. LanDios
timila"

—Aimoluyalaiconata pe lopa'a cal
rey Herodes.

Licuej'me tolta'a, ocuena cane
iyena'me, icuainatsa lilpitya'

3Liyena'me lam Mago, José
ipaiyoconama. Ixim'ma anuli
tepaluc tanDios. Lapaluc timi:

—Totsahuenni. Tolecotsola'
famijcano jouc'a qui'mama’. Itque
cal rey Herodes tumme'mola'
lixanuc' tehue'me tamijcano
tima'ante. Aimicol'molhuo' tontete
famats' Egipto. Tolmajntsa jitpiya.
Iya' cu'ito' te quitine totpailinacu.

14 José itsahuenni ite lipuqui,
ileco'mola' tacamijcano jouc'a
qui'méma' Iye'me, icuaitsa tamats'
Egipto. 15Jilpe imajnhuo'me.
Timanta' cal rey Herodes ilne
tipailinacu, ticuainata tilemats'. Ite
lo'iya tenani'ma luya'apa cal profeta,
ilque uya'apa locuapa tanDios,
ticua: “Aijoc'ipa tai'hua, tipanni
jitpe tamats' Egipto”.

16Lixim'ma cal rey Herodes lam
Mago lifel'mipa, ixtunni juaiconapa.
I'nujuaitsi lu'i'me lam Mago. Iine
ines'me: “Itsiya joupa uyaipa to
oquej camats' lalsimpa limaxcaita
cal xamna”.



San Mateo 2, 3

Cal rey umme'mola' lixanuc'
tima'antsola' lan tsocay camijcané
limajnyota litya' Belén jouc'a
litelolya' lomana' huejnca.
Tima'antsola' jahuay laicamijcand,
jani lixhuaitola' oquej camats', o
jani aiquixhuaiyila', ma' anuli
tima'antsola'. 17 Totta'a enant'ma

linespa cal profeta Jeremias, tuya'e"

18 Jitpe tamats' Ramé ticuequinni
anuli taca'no' tijoqui, tija'e"
Iquiya Raquel, tijoqui,
tixhuetlma li'ipola' linaxque'.
Aimicua mitonc'e'enyacu
lipixhuejma’, linaxque' joupa
ima'ampola.

19 José mipa'a tamats' Egipto
imana'ma Herodes. Ipaiyocona'ma,
ixim'ma anuli tepaluc LanDios.
20fapaluc timi:

—Totsahuenni. Tolecotsola'
famijcano jouc'a qui'méma
Tolpailinanca, tontente tolamats'
Israel. Joupa imanapola' ilne
nehuepéd tima'ante tamijcano.

21José itsahuenni, ileco'mola’
famijcano jouc'a qui'méma
Ipailinanca, ticuainata tilemats'
Israel. 22Licuaitsa jitpe José
icuej'ma: “Arquelao, li'hua Herodes,

ticuxe al distrito Judea”. Ixpaiconni.

Ticua: “Jilpe al distrito Judea,
aimi'iya mateyacu”.
Ipaiyocona'ma. LanDios u'i'ma

lo'eya. Iye'me, ticuainata al distrito
Galilea. 23Icuaitsa, iye'me litya'
Nazaret, jilpe imanenca. Tolta'a
enantco'ma linespa lam profeta,
ilne uya'apé loyaicoya Jests.
Icuapd: “Itque tecui'im'me tas
Nazaret”.

IIniya titiné Juan Bautista

icuaitsi al distrito Judea,

ipajm'ma pe ailopa'a quilya. Jitpe
tuya'e, 2tu'ila’ lan xanuc":

—Imanc' tolsuej'menanca, LanDios
cal Rey icuaico'ma, timajm'me anuli
lixanuc'.

3Cal profeta Isaias inesco'ma Juan
Bautista tocuaicoya, tuya'e":

Petsi ailopa'a quilya' tuya'e'
anuli cal xans, tu'ila’ lan
xanuc':

“ToHanc'ete lipene tatPoujna.
Tol'e'ete atijca lane pe
loyaicoya.”

4Lipijahua' Juan ipuficoya
ipimij camello. Lifi'ecoyoxi ixmi.
Litejua’ axa'mut'l, acujua c'ec.
5Axpela' lan xanuc' itsehuo'me
pe lopa'a Juan. IIniya lan xanuc
quiyouyomma litya' Jerusalén,
jouc'a quiyouyomma locuenaye
quitelotya' al distrito Judea, jouc'a
quiyouyomma jitpe lihuojma' al
cuecaj pana' Jordan. Icuaitsa pe
lopa'a Juan. ®Luya'ame liljunac,
Juan epo'i'mola’ al pana' Jordan.
7 Axpela' lan xanuc' fariseo
jouc'a lan saduceo icuaitsa pe
lapo'iyaleyopa Juan. Lixim'mola
Juan timila"

—Imanc ti'ontcospolhuo' to
lacalpo), a'ijc'a lotejma’. (Te ja'ni
u'impolhuo” “Tolapolite. Tolta'a
aimottetcoyacu al cueca' catelcoya
locuaicoya”? 8Iya' camilhuo': A'i
totta'a moluntulyacu. Ticuicomma
tontele al c'a, ma to mi'eyi ilniya
nixhuej'menamma.

9’Imanc' totcuayi: “Abraham
altatahuelo. Illanc' ixanuc' LanDios.
Itquiya aimalacani'eyaconga” Iya'
camilhuo: LanDios aimehue'eyacola’
quixanuc' Iina'a lapic' nipajnya
ti'e'e'mola’ quinaxque' Abraham.

10tanDios ti'onticolhuo' to al 'ec.
Joupa ipo'nompa cal hacha huejnca
time al 'ec. Ja'ni ti'atsi a'ijc'a ti'as,
tetequinam'me, tixanc'onnata tunga.

°Ja'ni joupa olsuejmenamma
lixcay lontepa, iya' capo'ico'molhuo),
capaxneco'molhuo' aja. Ticuaihuo
ocuenaj cal xans, itque xonca
acueca'. Iya' aimal'onispa ilque, ni
aimi'iya catac'ueya lic'eji. Itque
tepo'iyaleco'ma cal Espiritu Santo
jouc'a tunga. 12Itque ticuaiyunni
ti'onltcospa to cal xans tifus'ma
fitrigo. Timot'ma lofuscoya,
tequeyof'ma titrigo, titojm'ma
ipifuc cal trigo. Cal c'a trigo
ti'huejnata lihua. Lipifuc tipi'enghua
petsi tunga aimipica.

13 Jesus lipanni al distrito Galilea
icuaitsi al pana' Jordén, jilpe copa'a
Juan Bautista. Timi:

—Lapo'ila.

Juan aimicua. Ticua aimi'iya.
14Timi Jesus:

—Ticuicomma ima' lapo'ita’ iya.
¢Te co'iya caifnepo'icoyaco' ima'?

15 Jests italai'e'e'ma, timi:

—Itsiya' to'ela’ laifxahue'epo.
Jahuay al c'a lalcuxe'eponga’
LanDios lat'eyacu ticuicomma
lanant'ite.

Juan i'e'ma lixahue'e'ma Jests.
Epo'ima.

16Lijoupa lepopa Jests
aiquicot'ma, ipanni laja'. Matpe
'hora itsalquenni lema'a. Ixim'ma cal
Espiritu Santo ti'ontcospa to anuli
cal jamu), icuaico'ma timumma
tihuoxaf'caita. 17 Tipalay jipu'hua
lema'a, tamats' icuequim'me, ticua:

—Iica'a ai'Hua, ca'ay capic'a
juaiconapa. Latentma lipicuejma’
jouc'a li'ejma’.

Cal Espiritu Santo i'hua'ama
Jests, icuai'etsi pe ailopa'a
quilya), ailopa'a xanuc' Jitpiya tfonta'a

Satands ehuaitsi. 2Micoti oquej nuxans

quitine, oquej nuxans quipuqui,
aimitesma, ixnet'fma. Lixhuaitsi ilne
titiné, unle'enni juaiconapa. 3Licuaitsi
onta'a, ilque linahuaiyalepa, timi:

—Ima' ja'ni i'Hua LanDios
tocuxe'etsola' itna'a lapic'.
Tomitsola": “Ti'itsolhuo' ca'i”.

4Jests italai'e'e'ma, timi:

—AIl Paxi Linilingiya ticua: “Loteja
cal xans aimites'miya lipitine.
Ticuicomma jouc'a Litaiqui' LanDios,
jahuay lonespa itque.”

5Lonta'a ileco'ma al Paxi Quitya'
Jerusalén. Icuai'etsi pe lopa'a al
cuecaj xoute', xonca al toncay. Jitpe
ecaxu'ma. STimi:

—Ima' ja'ni i'Hua tanDios, taiyula'
al 'ocay. Al Paxi Linitingiya ticua:

LanDios tumme'mola' lepaluc'
titoc'i'mo..
Tipulnuf'mo' litmane, tolta'a
lapic' cane ailopa'a co'eyaco'.
Aimixcai'eyaco.
7 Jestis timi:

—Al Paxi Linilingiya jouc'a
ticua: “Aimahuai'ma LanDios ilque
omenDios”.

8t.onta'a ehuaicona'ma. I'hua'ama
al toncay anuli Hijuala xonca
i'nof'quiya. Imuc'i'ma jahuay lan
nacién jouc'a tithuexi. ®Timi Jests:

—Laxc'onlingaila' Iya' capi'ina'mo'
comane. Tocuxena'ma jahuay iliya.

10Jesds timi:

—Ima' monta'a to'huanta'.
Alponota' caituca. Al Paxi
Linitingiya ticua: “Taxc'onlingaita’
LanDios ilque omenDios. Ma le'a

19

ilque tomi'ma: Ima' unCueca'

MLonta'a i'huana'ma. Ipanenni
quituca' Jests. Icuaiyunca lapaluc'
quema'a. Itoc'i'me, ites'mi'me.

2L jcuej'ma Jests: “Juan Bautista
itats'iya”, itsecona'ma Galilea.
13Ux'maspa lipitya' Nazaret,
i'hua'ma ipajntsi jitpe litya' cuftine
Capernaum. Ite litya' copa'a tema
al cuecaj quin'nuhua, jitpe tilemats'
Zabul6n y Neftali. 4 Totta'a enanipa
linespa cal profeta Isaias. 5 Ilque
inescopa lo'iya jitpiya “... lilemats'
Zabulén y Neftali, lane lotsepa
tema caja, tamats' locuena quiju' al
pana' Jordén, Galilea pe lomana'
lan xanuc|, ilne pe aimimetsaicoyi
LanDios”. 16 Jouc'a ticua:

Lan xanuc' nomana' jitpiya
tocomma tiyelocoyi al
muf, ilne ixim'me al cueca'
quepalc'o’.

Jilpe tamats' ti'hua lamaya,
tunxamu'ela, tixpaic'ela.

Itsiya ilic'enapa, epalc'onapola.

17 Licuaitsi jitpiya al distrito
Galilea, Jesis ipango'ma uya'a'ma
Lataiqui' loya'apa ite al c'a lixpic'epa
LanDios. Timila' lan xanuc"

—iTolsuej'menanca! Itsiya icuai'ma
cal Cuecaj Rey Nopa'a lema'a.
Ticuxela' lixanuc'.

18 Anuli litine Jests ti'hua tema
al cuecaj quin'nuhua' Galilea.
Ixim'mola' loquexi' lapimaye, Simén
y Andrés. Itque Simén tecui'impa
Pedro. IIne innotpd catuye.
Tecajm'miyi litxami lin'nuhua.

19 Jesis timila'

—iLihuejla'! Itsiya totnotyi catuye.
Iya' capi'imolhuo' ocuena cotpenic'.
Tolahuetola' lan xanuc), ilniya
lihuejla'.

20pedro y Andrés aiquicotmola..
Ipo'no'me litxami, ihuej'me Jests.

21 Jesiis uyai'ma nihuata,
ixim'mola' ocuenaye oquexi'
lapimaye, ilniya inaxque' Zebedeo.
Litpuftine Jacobo y Juan. Ilniya
quitailli' Zebedeo ticusc'otanna
al barco. Tenaj'mot'iyi litxami
tinotcota latuye. Jesis ijoc'i'mola),
timila"

—iLihuejla"

22 Ajquicot'mola’. Ipo'no'me al
barco jouc'a quitailli'. Thuej'me
Jests.

23 Jesus ti'huaf'cay jahuay al
distrito Galilea. Ti'hua timuc'iyale
jitpiya tajut'i pe lafotyomma.
Tuya'e' te ts'i'ic' lixpic'epa
LanDios, ile lataiqui' loya'apa al
c'a. Tixal'mela' lan xanuc' jahuay
litpumla, jahuay lilcuana. Ite
litaiqui' loya'apa ticua: “Icuai'ma
LanDios cal Rey. Timajm'me anuli
lixanuc'.” 24 Jahuay tamats' Siria
lan xanuc' icuej'me lo'epa Jests.
Icuai'enca jahuay lilefcualtay, jouc'a
noxingufcopd titpumla, jouc'a
litsuflai'ila' contahue, jouc'a lan
mac'ojay, jouc'a luhuatqueya. Jesis
ixal'mena'mola’.

25Thuej'me axpela' lan xanuc' lun
Galilea, jouc'a lan xanuc' litpitelotya'
cuftine lan Decépolis, jouc'a lun
Jerusalén, jouc'a lan xanuc' nomana'
ni petsi al distrito Judea, jouc'a
nomana' locuena quiju' el cuecaj
pana' Jordan.

Jesus ixim'mola’ axpela' lan

xanuc' tihuejyi, if'aj'ma tijuala.
Jitpiya icutshuai'ma. Ifoc'otai'me
ts'ilihuequi. 2Ipango'ma imuc'i'mola),
timila"



3_Lan xanuc' ts'itsina’ tehue'ela'
juaiconapa, ilne tinca tuyalaicoyi
al c'a. Mainiya timajm'me anuli
LanDios tilRey.

4’Lan xanuc' nohuotsop4, ilne
linca tuyalaicoyi al c'a. Malniya
titonc'e'em'mola’ litpixhuejma’.

5’Lan xanuc' pe aimi'e'eyoltsi tsila,
ilne tinca tuyalaicoyi al c'a. Malniya
ixanuc' LanDios, ilque tepi'i'mola’
quitmane ticuxe'me fa'a li'a famats'.

6’Lan xanuc' nojanajpa
latentcocopa LanDios, nocuapa:
“LanDios al'e'etsonga' lijca
lalpicuejma', ilne tinca tuyalaicoyi
al c'a. Malniya ti'eem'mola’ lijca
litpicuejma’.

7’Lan xanuc' noximpé cuanuc'
litpimaye, ilne tinca tuyalaicoyi
al c'a. Malniya tixinim'mola'
acuanuc'la.

8’Lan xanuc' ts'anuli litpicuejma),
ilne finca tuyalaicoyi al c'a.
Mainiya tixim'me LanDios.

9’Lan xanuc' nocuapé: “Catoc'i'ma
faipima. Tuyaila' al c'a ilque”, ilne
linca tuyalaicoyi al c'a. Malniya
timetsaicom'mola’ inaxque' LanDios.

10°Lan xanuc' notetcopd mihuejyi
al ljca cane, ilne tinca tuyalaicoyi
al c'a. Mainiya timajm'me anuli
LanDios tilRey.

"’ Imanc' ts'alihuequi, ja'ni
lan xanuc' titaletsolhuo), ja'ni
timilojtsolhuo' cataiqui', ja'ni
tite}'mitsolhuo), jani tinesc'etsolhuo'
ma mifel'miyaleyi, imanc' inca
tuluyalaicoyi al c'a. 12Totta'a imanc'
ti'ontcotolhuo' to lam profeta.
Luyaipa quitine ma totiya litelcopa
ilniya. iToliyuc'tsete tixojla' cunlata!
Jipu'hua lema'a tipa'a al cueca'
lapi'inyacolhuo'.

13’Imanc' ma motmana' li'a famats'
ti'ontcospolhuo' to to'hue. iTote
tipajnla'l Aimi'i'molhuo’ to to'hue
tuyaipa lic'a. Ilque to'hue aimi'iya
milajn-naya. Lan xanuc' tejuajaispa
tuna, ti'huailequinna.

14’Motmana' fa'a li'a tamats'
imanc' ti'ontcospolhuo' to
lepalc'o), ti'ontcospolhuo' to
litya' lilajmpa al toncay tijuala,
aiquemiya. " Munai'im'me lepalc'o'
aimic'ommumiquinni anuli c'ec.
Tipo'nonni pe lopiyopa. Tolta'a
tepalc'o'ila’ jahuay nomana' lajut't.
16Ma tolta'a ti'ita' lot'ejma’ imanc'.
Tolapalc'o'itsola' lotf'as xanuc'.
Tonfe'etsola' al c'a. Tolta'a ticua'me:
“Acueca’ cont'Ailli' Nopa'a lema'a.
Ac'a itque.”

17°; Te aga totnesyi: “Jests
icuaicoco'ma fa'a li'a tamats' teteHa
locuxepa LanDios, ile lataiqui'
linilijmpa Moisés, jouc'a linilijmpa
lam profeta”? A'i. Aicuaicoco'ma
canant'lita’ locuxepa LanDios,
aicatetya. 18Iya' camilhuo' al
linca: Ma mipa'a lema'a li'a tamats,
aimehue'eya ni anuli tainila'
xonca taca'hua, ni totta'a anuli
facumi. He litaiqui' tanDios jahuay
tipanehuo. Ma' mi'hua menanh
lixpic'epa LanDios, jouc'a ti'hua
tipanehuo litaiqui'. 1 Anuli cal
xans jani aimihuejma iliya litaiqui'
LanDios locuxepa, tama lataiqui'
xonca aca'hua, jani timuc'itsola’
tolta'a lif'as xanuc), itque cal xans
tixinim'me xonca aca'’hua pe
lomana' lan xanuc' naihuejcopa
cal Rey Nopa'a lema'a. Locuena
cal xans naihuejcopa LanDios,
timuc'itsola' lan xanuc' tihuejcote,
ilque tixinim'me acuecaj xans pe

lomana' lan xanuc' naihuejcopa
LanDios cal Rey Nopa'a lema'a.

20’Tya' camilhuo":
Aimot'ontico'moltsi to lam fariseo
ni lomxiye nomuc'iyalepé locuxepa
LanDios. Tontete xonca al c'a.
Ti'ita' xonca al tijca lofejma’. Ja'ni
a'i, aimottsuflaiyacu pe lomana'
naihuejcopé LanDios, ilque cal Rey
Nopa'a lema'a.

2VImanc' olsina' lataiqui'
lu'impola’ lan xanuc' ilniya
nimajmp4 luyaipa quitine.
U'impola’: “Aimolma'ahuale'me.
Naitsi noma'ahualepa titai'ma
lijunac'. Tecani'em'me.” 22Iya’
camilhuo: Cal xans ja'ni ti'hua
tixtuc'o lipima, titai'ma lijunac'. Cal
xans jani timilojla’ cataiqui' fipima,
tilecom'me pe lafotyomma lan
xanuc' noxpijpé lataiqui'. Cal xans
jani tetets'ita' tipima, timita": “Ima’
uncue camac'ta”, itque titetcota
tunga pe lopa'a al muf.

23’Tocuaitsi pe lotsufcoyompa
LanDios, ma mopa'a jilpiya pe
loftsufcoyoya, jani to'nujuaitsi
topima tixtuc'ohuo, 24topo'nota'
jilpiya toftsufcoya, to'huata' toxintsi
lopima. Topac'etsi lipoyac' topima,
tolmajnle al c'a, tolpac'enatsottsi.
Tijoula' topainanni, tocuainata pe
loftsufcoyoya, totsufcota' tanDios.

25°Tique naixtuc'opo' ja'ni
ti'hua'atso' cal juez, aimicol'mo,
topac'eta’. Topalaic'ota' ma monteyi
lane. Ja'ni a'i, itque ticufto' cal juez,
cal juez ticuto, lapaluc' titats'e'mo'.
26Tya' camihuo' al tinca: Ma mi'hua
cotaiyinge, tama tutani le'a, jitpiya
topajnta, aimaipaya.

27’Imanc' olsina' lu'impola' lan
xanuc' nimajmpd luyaipa quitine.

U'impola’: “Aimoxhuico'ma lipeno
lof'as xans”. 28Iya' camilhuo': Cal
xans mehuelonge anuli tacano), jani
ticua lipicuejma" “Caxhuicota”,
itque cal xans joupa itaipa lajunac'.
Tocomma to joupa ixhuicopa.

29°Camihuo': Ja'ni ite
lofmehuelojmpa timenac'ihuo),
topulcufla' lo'u, taca'nita' aculi,
tama itiya lo'u al c'a camane.
Tolta'a ma le'a anuli lo'u tejac'ma
aimimef'minyaco' tunga. 30Ja'ni
lomane timenac'ihuo', tama iliya
al c'a comane, tatejla), taca'nita’
aculi'. Tolta'a ma le'a anuli lomane
tejac'ma, aimimef'minyaco' tunga.

31"Luyaipa quitine uya'ampa: “Cal
xans nixpic'epa tux'masla’ lipeno,
tepi'ifa’ lije'e, tijouta' tux'masnata”.
32Tya' camilhuo" A'i. Cal xans
aimi'iya mux'masya tipeno. Ja'ni
taca'no' joupa ihuejpa ocuenaj
xans, lipe'ailli' nipajnya tux'masla’.
Jani a'i aimi'iya. Itque taca'no'
joupa tux'masquimpa ja'ni tihuejla’
ocuenaj xans, titai'ma lajunac'.
Naitsi nolecoya taca'no' jouc'a
titai'ma lajunac'.

33’Jouc'a olsina' lu'impola' lan
xanuc' nimajmpd fa'a luyaipa
quitine, ticuayi: “Ja'ni o'epa
jurar, aimopai'i'ma jitiya lotaiqui'.
Lotaiqui' joupa o'epa jurar LanDios,
tanant'li'ma. Ja'ni aimanant'l,
totai'ma lajunac'.” 34Iya' camilhuo"
Aimo'e'ma jurar. Aimocua'ma: “Por
lema'a”. Jitpiya ticutsu tanDios cal
Cuecaj Juez. 35Aimocua'ma: “Por
li'a tamats". Li'a famats' tocomma
to lipitas LanDios lacaxaf'i'ipa
li'mitsi'. Aimocua'ma: “Por al
cuecaj quitya' Jerusalén”. Jilpiya
ipitya' LanDios cal Rey. 36Jouc'a

aimocua'ma: “Por laijuac”. Ima'
cotuca' aimi'iya mocuxe'eya tojuac.
Anuli lajuac lumi aimi'iya mo'eya
fujca. Jouc'a lajuac al fujca aimi'iya
mo'eya umi. 3 Aimo'e'ma jurar. Ma
le'a tocua'ma: “Tolta'a ca'e'ma”, o
“A'i, aica'eya”. Aimotof'i'ma cataiqui.
Ja'ni totof'i cataiqui' a'i LanDios
micuxe'ehuo' iliya lofnespa. Ma le'a
fonta'a ticuxe'ehuo'

38°0Olsina' luya'amp4 luyaipa
quitine, ticuayi: “Anuli cal xans
ja'ni joupa ipa'empé anuli li'u, ilque
mipai'iconghua, tipa'econa'ma
ma le'a anuli li'u. Jani anuli cal
xans tipa'em'me anuli li'ay, itque
mipai'iconghua, tipa'econa’'ma ma
le'a anuli li'ay.” 3Iya' camilhuo":
Ja'ni a'ijc'a lo'epo’, aimocuanaj'moxi.
Ja'ni tuntafhuo' lopeque al c'a
camane, tocufita' lopeque loxa
camane tuntafcontso'. 49Ja'ni
ticuxecotso', texic'e'mo' lotsamalo,
tommi'ita' lotsamalo jouc'a
tommi'ita' lopuquiya. 4!Ja'ni
ts'ipenic' ticuxe'etso' timitso'":
“Lacanumf'eta cane oquej
kilometro. Attoc'ita’ fainitay”, ima
tacanumf'eta amalpu kilometro.
42Naitsi noxahue'epo), tapi'ita.
Ja'ni tixahue'etso', timitso':
“Lapi'ila) tijoula' cacuai'enaco”,
aimocuanaj'ma.

43’Imanc' olsina' luya'ampé
luyaipa quitine, ticuayi: “To'e'ma
capic'a fopima. Aimo'e'ma capic'a
naixtuc'opo'. Itque to'e'ma laic'.”
44Tya' camilhuo': Tont'e'mola' capic'a
naixtuc'opolhuo' Totsahue'ete
LanDios titoc'itsola’ ilniya
notet'mipolhuo'. 4%Ja'ni tote lot'ejma’
alinca ti'i'molhuo' inaxque' LanDios,
itque cot'Ailli' Nopa'a lema'a. Itque

ticuxe'e ti'ora tepalc'o'itsola’ jahuay
lan xanuc'. Jani lan c'a xanuc, ja'ni
lixcay xanuc' tepalc'o'ila’. Jouc'a
ticuxe'e ticuila' ni petsi lomana' lan
xanuc, petsi no'epé al c'a, jouc'a
petsi no'epa lixcay, ma' anuli ticui'e.
46 Jani tol'etsola' capic'a ma le'a ilne
no'epolhuo' capic'a, éte cululijpa?
Ma totta'a mi'eyi lin'najts'i'iyale.
47 Ja'ni ma le'a tolnonnila' lotpimaye,
éte ma tont'eyi xonca al c'a? A'i. Lan
xanuc' pe aimimetsaicoyi LanDios
tote mi'eyi. 48 Cot'Ailli' Nopa'a
lema'a ti'ay pangay al c'a. Imanc'
jouc'a tont'ete pangay al c'a.

’Ja'ni imanc' tolapi'i'mola’

lan xanuc' quittomi,
aimotcua'me: “Alsintsonga’ lan
xanuc'. Limetsaico'monga' ninc'ic'a
xanuc'.” Ja'ni tote tolcuayi ailopa'a
capi'iyacolhuo' cotAilli' Nopa'a
lema'a. 2Monlapi'ila' quittomi lan
xanuc' pe aiquithueca, aimote'me
to mi'eyi lan xanuc' ilne no'e'epoltsi
to joupa ixanghuaitola' litpicuejma’.
IIne micu'me al tom{ tifus'miyi
liltrompeta, ticuayi: “iAtsinta’! Iya'
capi'i'ma quitomi itca'a cal xans,
ilque aiqui'hueca.” Tolta'a mi'eyi
mimana' fajut'ti pe lafolyomma
lan xanuc' o miyeyi lexpats'qui
cane, totta'a mi'eyi. Iiniya
ticuayi: “Alimetsaicontsonga’
xonca ac'a latpicuejma), lat'ejma'.
Iya' camilhuo" Ne) itole
timetsaicontsola'! Ailopa'a
capi'iyacola' LanDios. 3Ima’ totta'a
aimo'e'ma. Ja'ni tapi'itsola’ quittomi
lan xanuc' pe aiquithueca, to'eta'
ch'ixca. Aimoya'a'ma lof'eya. Ni ima'
cotuca' aimonujuais'ma locupa. Ni
loxa camane mixim'ma lo'epa al
c'a camane. 4Tolta'a aimixininyaco'

motoc'ila' ilne lan cuanucla.
Co'Ailli' Nopa'a lema'a itque tinca
tehuelojnhuo' ite lof'epa jilpe petsi
aimehuelojnhuo' lan xanuc'. Itque
tepi'i'mo’ lofmulijya.

5’Ma' motpalaic'oyi LanDios,
aimol'e'e'mottsi to ilniya lan xanuc'
no'e'epoltsi to joupa ixanghuaitola'
litpicuejma’. Itniya mipalaic'oyi
LanDios tecaxotanna jilpiya tajut'ti
pe lafolyomma lan xanuc'. Jouc'a
tipalaic'oyi LanDios mecaxingolaiyi
pe latenuficopa taneya. Ma totta'a
itpic'a. Ticuayi: “iAlsintsonga' lan
xanuc' matpalaic'oyi tanDios!”
Iya' camilhuo" Ne'. Joupa
ixinimpola'. Joupa tipa'a lolijyacu.
Ailopa'a xonca. 8Ima' aimo'e'ma
to ilniya. Ja'ni topalaic'o'ma
LanDios totsufai'ma lomejut',
tati'i'ma lopuerta. Jilpiya cotuca'
topalaic'o'ma co'Ailli,, itque
Nopa'a petsi lan xanuc' aimi'iya
mixinyacu. Itque co'Ailli' finca
tehuelojnhuo' lof'epa, ite to'ay petsi
aimehuelojnhuo' lan xanuc'. Ma'
itque tepi'i'mo' lofmulijya.

7’Imanc' motpalaic'oyi LanDios
aimotl'e'me to mi'eyi lan xanuc'
pe aimimetsaicoyi LanDios. Iine
mixahue'eyi lilendiosla' timiyi axpe'
cataiqui'. Aiquilsina' te locuapa.
Ticuayi: “Almitsola’ axpe' cataiqui,

tolta'a lalandiosla' alquimf'e'monga'.

8Imanc' aimot'ontico'mottsi to
lifejma’ ilnu'hua. CotAilli' ixina' ite
lahue'epolhuo' ai'a totsahue'e'me.
9Motpalaic'oyi LanDios totmite:
Ima' at'Ailli' cofpa'a lemala,
timetsaicontso' apaxi lopuftine.
10 Ticuaitsi litine petsi jahuay lan
xanuc' timetsaicotso' ima'
ilRey.

10

Pu'hua lema'a jahuay
tihuejcohuo), totta'a
tihuejcotso' fa'a li'a famats'.

" Laltepa itine itine, lapi'itsonga'

itsiya.

12Tllanc' joupa limenc'e'ecopola’

ilne ts'altaiyinc'enga.

Ima' jouc'a limenc'e'ecotsonga'
ite lattaiyinc'ehuo.

13 Aimatteco'monga’ petsi

lalahuaiyonyaconga..

Ja'ni titoc'’huai'ma pe
latmana' fixcay xans, iima'
luntu'etsonga'!

%’ Imanc), ja'ni tolimenc'e'ecotsola’
lotf'as xanuc' ite lo'epolhuo),
jouc'a cotAilli' Nopa'a lema'a
timenc'e'eco'molhuo' ite
lixcay lontepa. 15Ja'ni imanc'
aimolimenc'e'ecola’ loif'as xanuc'
lo'epolhuo, cot'Ailli' Nopa'a lema'a
jouc'a aimimenc'e'ecoyacolhuo'
lixcay lontepa.

16’ Imanc' motsnet'tyi
aimottetsoyi, aimont'e'me to lan
xanuc' ilne no'e'epotltsi to joupa
ixanghuaitola' lilpicuejma'. Iine
mixnet'tyi aimitetsoyi, ti'e'eyoltsi
to nohuotsopd. Tupaxc'eyottsi lita,
tixinintsola' lan xanuc' tixnet'tyi
ilniya. Iya' camilhuo": Ne' Joupa
ixinimpola' totiya. Joupa tipa'a
lolijyacu. Ailopa'a xonca. 17 Ima'
moxnet'tqui, to'huatcufla' al c'a
fojuac, to'ot'tita' laceite, tapajla’
lo'a. "8 Totta'a tixinim'mo' to
aimoxnet'tqui, tocomma ma
totesma. Ma le'a co'Ailli' tixina,
ilque Nopa'a pe lan xanuc' aimi'iya
mixinyacu. Itque linca tehuelojnhuo'
lof'epa jitpe petsi aimixinghuo'
lan xanuc'. Ma' itque' tepi'i'mo'
lofmulijya.

19°’Imanc' aimolafot'te'me
cot'huexi fa'a li'a tamats' Jifa'a ite
tot'huexi tijouna'ma. Lan huoxmi
tite'me o tunxilai'ma, o lan namats'
titsuflai'me lomejut'l, tinantsej'mo’.
20Ma motmana' fa'a li'a tamats'
xonca tonfete ti'ila' tothuexi
jipu'hua lema'a. Jilpe aimiteji lan
huoxmi, ailopa'a. Aimunxilaiya.
Ni lan namats' aimitsuflaiyacu
lomejut't minantsejyaco'. Jitpiya
ailopa'a. 21Pe lopa'a tot'huexi
malpiya copa'a lolpixojma cata.

221,0'u tepalc'o'ihuo'. Ja'ni ac'a lo'u
toxim'ma pe lof'huaya, toxim'ma ite
lof'epa. 23Ja'ni a'ijc'a lo'u topanehuo
al muf. Ma' anuli jani to'ehuale
laic, joupa i'ipa a'ijc'a lopicuejma/,
aimepalc'o'ihuo'. Ja'ni joupa
imufc'opa lopicuejma), iacueca'
juaiconapa ite al muf!

24’Cal xans ticuicomma ma
le'a anuli tipoujna. Jani oquexi'
tixtuc'o'ma anuli, focuena
ti'e'ma capic'a. O tixinc'ne'ma
anuli, tetets'i'ma tocuena. Imanc'
jouc'a ticuicomma ma le'a anuli
totPoujna, ilque LanDios. Aimi'iya
molihuejcoyacu al tomf{ jouc'a.

25’Iya' camilhuo":
Aimolsuelmot'te'me
lonluyalaicoyacu lapajnya fa'a
li'a tamats, ja'ni ti'i'ma o aimi'iya.
Aimotcua'me: “¢Te cattejacu? (Te
calsnayacu? ¢Te calju'ecoyacoltsi?”
Lolcuerpo tinca xonca acueca'
lipitali, lolju'ecoyacoltsi aijtine.
Jouc'a totalma xonca acueca' lipitali,
lottejacu aijtine. 26 Tolsinte lacat'hui
naiyulpd lema'a. Ilniya aimifayi,
aimefot'teyi, ailopa'a quithuecoima
mi'huejyacu totejacu. CotAilli'
Nopa'a lema'a tites'mila'. Ilque,

¢jani aimi'nujuaitsilhuo’ imanc'?
Linca, xonca ti'nujuaitsilhuo),
tixinnilhuo' xonca acueca' lotpitali.
27Tmanc' tama totsuel'mecoyi
juaiconapa, ¢te aga ti'ima
tonl'e'e'mottsi xonca unc'itotqui? A'i.
Aimi'iya ni huata.

287(Te cotsuetcocopa? Totcuayi:
“¢Te quijahua' calpo'noyacu?”
Tolsinte taiquitamqui totojpa
cal 'ec. Tipa'a taiquilpipa'. Iine
laiquitamqui aimucuiyi, aimi'eyi
canic'. 29Ma LanDios tiju'ecojma
faiquipipa'. Iya' camilhuo" Cal
cuecaj rey Salomén, liponopa
al c'a lipijahua), tama i'huaqui
juaiconapa acueca' quincuxepa,
ilquiya aiqui'onti to taiquipipa’
taiquitamqui. 3%LanDios tiju'e'ela’
juaiconapa ac'a taiquitamqui cal 'ec'.
Ine taiquitamqui aimicotila. Anuli
litine titoquila' ac'a, locuena quitine
tiyaxquemma, tipi'enni lapa. Imanc),
éte LanDios aimiju'eyacolhuo'? Ah
imanc', huata tot'huaiyijnyi LanDios.

31’Aimotsuetco'me. Aimoinesme:
“¢Petsi calsimeyacu caltejacu,
calsnayacu? ¢Petsi calsimeyacu
catpijahua'?” 32Lan xanuc' pe
aimimetsaicoyi tanDios tuyalaicoyi
lapajnya tehueyi ilna'a. Cot'Ailli’
Nopa'a lema'a ixina' te ts'i'ic'
lahue'epolhuo'. Itque tepi'imolhuo’.
33Tolpo'note lotpicuejma’
tolihuejcote LanDios cal Cuecaj Rey,
tontete al c'a ma to locuxe'epolhuo'
Tijoula' tepi'i'molhuo’ jahuay.
Aimehue'eyacolhuo), ni totta'a.

34’Aimotsuetmot'te'me.
Aimolcua'me: “¢Te caluyalaicoyacu
mouqui?” Mouqui tolsim'me
lo'iyacolhuo'. Ma' itsiya tipa'a
lottetcopa. Ja'ni totsuetcoyi lo'iya

mouqui xonca ipime tolsim'me
itsiya.
'Imanc' aimotnesc'e'mola’
loif'as xanuc), tolta'a

aiminesc'econayacolhuo'. 2Ma to
imanc' tolpalaicola’ lotf'as xanuc'
ma tolta'a tipalaicom'molhuo
Ma to molspif'caleyi, ma tolta'a
tixpif'quim'molhuo'. 3Ima), éte
cofmehuelojncopa topima mipa'a
anuli faquifuc li'u? Ima' aicoxina'
to jipu'hua anuli laxma tipa'a
lo'u. 4Mipa'a laxma jilpe lo'u, éte
cofmicoya fopima: “Lapi'ila’ lane
quipa'e'e'mo' faquifuc topa'a lou”?
5Ma le'a to'e'eyoxi xonca unc'a.
Ate'a’ taipa'ata' laxma lopa'a lo'u.
Tijoula' ja'ni joupa mipa'apa, ti'i'ma
toxim'ma taquipifuc topa'a li'u
lopima, taipa'e'ena'ma.

6’Aimolapi'imola’ lan tsitqui
li'huexi tanDios. Lajune'
lilanc'ecompa aperla, ilniya acueca'
lipitali, aimolacani'imola' lijn4.
IIniya ti'huailej'me lam perla,
tijouta' tits'aletsuftolhuo' imanc'

7’Ti'hua tolsa'huele, tijouta'
tepi'im'molhuo’. Ti'hua tolahuete,
tijouta' totsim'me. Ti'hua tolumf'asle
al puerta, tijoula' texi'em'molhuo’
8Lan xanuc' noxa'huepd, tepi'im'me.
Jouc'a nahuep4, tixim'me. Jouc'a
nomf'axpd, texi'em'me.

9’Imanc' unc'ixanuc), ja'ni
tixahue'etsolhuo' 1a'i lolnaxque),
éte tolapi'i'mola’ tapic? 19Jani
tixahue'etsolhuo' fatu, ¢te tolapi'imola’
fainofal? Linca ailopa'a no'eya totta'a.
Imanc, tama tipa'a loljunac), tipa'a
lotpicuejma), tonlapi'imola' al c'a
lolnaxque'. ContAilli' Nopa'a lema'a,
xonca acueca' itque lipicuejma’. Totta'a
tepi'imolhuo' al c'a ja'ni tolsahue'ete.

12°Ja'ni aimetentcocolhuo'
lo'e'epolhuo’ lotf'as xanuc),
aimol'e'me jouc'a imanc' toliya. Ma
tolta'a loya'apa locuxepa tanDios,
jouc'a lomuc'iyalepa lam profeta.
13 Tottsulfolaitsa ite al tansca
al puerta. Tipa'a ocuena al puerta,
jiliya expats'qui, jilpiya copa'a
lotsufaicopa lexpats'qui cane. Jite
lane lotsepa pe lajac'eyacola’. Ite al
puerta lexpats'qui axpela' noximpa.
14Ma le'a oquexi' afantsi noximpé
locuenaj al puerta, iliya atansca,
lotsufaicopa al tansca cane. Jite
lane lotsepa pe lolijyacu al ts'e
litpitine aimijouya.
15’iTote'etsoltsi cuenna!
Ticuaicu pe lolmana' lam profeta
nofelaiquepA. Iiniya ti'ontcospola’
to lam mot't. Tocomma ailopa'a
co'epa ilniya. A'ij tinca. Ituca'
lifejma’. Ilniya oyac'la to lan lobo,
ilne linneja notepa lam mot'.
161ine litfejma' timuc'imolhuo'
te ts'i'ic' lilpicuejma’. Al 'ec ti'as
timuc'i'molhuo' jale cec itta'a. (Te
litac cantsinni ti'as'ma a'uva?
¢Te litac al xumi ti'as'ma a'higo?
Ai, aimi'iya. 7 Jahuay al c'a c'ec
mi'atsi, ac'a ti'as. Lixcay c'ec mi'atsi,
ixcay ti'as. 18Al c'a c'ec aimi'iya
mi'asya lixcay qui'as. Lixcay c'ec
aimi'iya mi'asya cal c'a qui'as. 19Al
'ec, ja'ni a'ijc'a t'as, tetequim'me,
tixanc'onna tunga, tipi'enna. 20Iya'
camilhuo': Tolahuelojntsola’ ilne
lam profeta te ts'i'ic' lifejma’. Tolta'a
tolimetsaicona'mola’ infel'miyale.
21’Lan xanuc' tama atmita':
“iMaiPoujna, maiPoujna!”, a'i
jahuay ilniya mitsuflaiyacu
pe locuxeyopa LanDios, itque
Nopa'a lema'a. Pe naihuejcopa

lixpic'epa cai'Ailli' Nopa'a lema'a,
ilne finca titsuflaita. Locuenaye
aimitsuflaiyacu. 22 Ticuaitsi ite al
Cuecaj Quitine axpela' almi'ma:
“iMatPoujna, matPoujna! Illanc'
oxanuc), totta'a aluya'apé lonespa
LanDios, jouc'a lipa'apola' lontahue,
jouc'a al'epd axpe' acueca.” 23Iya'
catalai'e'e’'mola’, cami'mola": “Iya'
aicainimetsaicolhuo' iTontele!
iTontolijnle! Imanc' aimont'eyi
locuxepa LanDios.”
24°Cal xans talquimf'epa

laitaiqui' jouc'a lihuejma, itque
ipicuejma’ cal xans. Ca'onlico'ma
to cal xans nolanc'epa lejut't.
Ipucufpa quihuajcopa tapic, jilpiya
itsahue'emma lejut't. 25Lijoupa
lilanc'epa lejut't icui'ma juaiconapa.
Ixpe'ma laja’ cal panay, ipac'o'ma.
I'hua'ma tahua' I'hua'ma ujfxi,

unajm'ma lajut't. e lajut't aits'ifentsi,

aiquecangenni. Joupa ilajmpa pe
litsahueyomma apic. Ailopa'a qui'ipa.

26°Cal xans tatquimf'epa laitaiqui),
ja'ni aimalihuejma, itque a'i
quipicuejma' cal xans. Ca'ontico'ma
to cal xans nilanc'epa lejut't
litsahueyomma acuixa. 27 Icui'ma
juaiconapa. Ixpe'ma laja’ cal panay,
ipac'o'ma. I'hua'ma ujfxi tahua),
unajm'ma lajut't. Etelquemma.
Ecanipa nulemma.

28] jjou'ne'ma Jests ilna'a titaiqui
lan xanuc' ticuayi:

—+tLinca acueca' ite litaiqui'
latmuc'iponga'. 2° Lomxiye
nomuc'iyalepd locuxepa tanDios
a'i mimuc'iyaleyi to lomuc'iyalepa
Jests. Itque tinca joupa epi'impa
limane timuc'iyaletsi, ilniya a'i.

Limunanni Hjuala Jests
ihuej'me axpela' lan xanuc'.

2]Jcuaiyunni anuli cal xans iteca
cahui. Ife al cuana cuftine lepra.
Exc'ontingai'ma Jests, timi:

—Maipoujna, ima' nipajnya
latufc'enta), caxinxoxi at'inta' limpio.
¢Jani to'e'ma?

3 Jestis i'nij'ma limane, itaf'ma
lafcuana, timi:

—Ca'e'ma. Ti'intso' limpio.

Aiquicot'ma, itojn-na'ma lehui.
I'ina'ma limpio. 4Jesds timi:

—Aimoya'a'ma ite lai'e'epo'.
iTo'huanta'! Jilpe al cuecaj xoute'
tomujtoxi ta'ailli'. Totsufcota ma to
licuxepa Moisés. Totta'a alsim'monga’
illanc' lihuejcoyi ite lataiqui'.

5Jess itsufai'ma litya'
Capernaum, icuaiyunni anuli
nocuxepola' amaxnu lisoldado.
Tixa'hue Jests titoc'ita'. 8 Timi:

—Maipoujna, taimozo textafque,
tunouya lainejut't. Joupa
uhuaquemma. Tixina acueca' cumla.

7 Jests timi:

—Ai'huapa, caxal'menna.

8Ttque nocuxepola' lisoldado timi:

—Maipoujna, aimo'e'ma totta'a. A'i
caxa'’huehuo' mo'huaya motsufaiya
lainejut't. Iya' caxinyoxi juaiconapa
na'hua xans. Ma le'a tocuala’:

“Tixatconata' tomozo”, tijouta'

ma tixalcona'ma. Tolta'a aixina'.
9Tya' jouc'a quihuejma tatcuxepa,
cacuxela' laisoldado. Cami'ma
anuli: “To'huata', ilque ti'hua'ma.
Locuena cami'ma: “To'huanni”,

ilque ti'huamma. Cami'ma taimozo:

“To'eta", ilque ti'e'ma.

10Ljcuejpa Jests tolta'a linespa
lincuxepa, etentcoco'ma juaiconapa.
Timila' ilne ts'itenc'e:

—Imanc' ixanuc' Israel olimetsaijma
LanDios. Itca'a cal xans lixanuc'

aimimetsaicoyi LanDios. Camilhuo'
al Hinca: Ni anuli imanc' caixina to
ilca'a cal xans. Itca'a tinca xonca
ti'huaiyinge tanDios. " Camilhuo":
Ticuaita locuenaye lan xanuc), ilniya
nomana' pe liyuf'ma cal 'ora, jouc'a
lan xanuc' nomana' pe lof'acaiyopa
cal 'ora. Jouc'a loltatahuel6 Abraham,
Isaac, y Jacob, ticutsotaita anuli pe
locuxeyopa LanDios, ilque cal Cuecaj

Rey. 2]tuca' lo'iyacola ilniya nocuapé:

“Ma'illanc' inaxque' LanDios cal Rey™.
Ine tihuescufinnola' tuna, jitpiya al
muf. Matlpe tijolijta, ti'ilc'ta lifay.

3Timi nocuxepola' lisoldado:

—Ima' al'huaiyijmpa, tonesqui:

“Tixatcona'ma taimozo”. To'huata'
Ma to lonespa, totta'a ti'ita'.

Mate 'hora ixalcona'ma {imozo
ilque nocuxepola' lisoldado.

14 Jestis icuaitsi lejut't Pedro, jitpe
ixim'ma ti'maco Pedro tunouya
textafque, tepi'i quinu'. 15Jests
inote'e'ma limane. Ifojn-na'ma
Hipinu'. I1que taca'no' itsahuenanni,
ites'mi'mola..

18 Lummuhuaitsi i’hua'am'mola’
pe lopa'a Jests axpela' lan xanuc'
litsuflai'ila' contahue. Jesus
ma le'a icuxe'e'mola’ lontahue
tipalunca, ilniya ipalumma. Jouc'a
ixal'mena'mola’ jahuay lafcualtay.
17Tolta'a enantcopa linespa cal
profeta Isaias luya'apa: “Ma ilque
alsal'meponga’ laltafc'eponga),
litonc'e'enaponga' latcuana”.

8L ixim'mola' axpela' lan xanuc'
ts'itenc'e, Jests timila' ts'ilihuequi:

—+*Lep4, alquiepa al cueca'
quin'nuhua’.

19 Ai'a tiye'me icuaitsi anuli fomxi
nomuc'iyalepa locuxepa t.anDios,
timi Jests:

—Momzxi, ni petsi loftseya, iya'
jouc'a quihuej'mo'.

20 Jestis timi:

—Lan t'teya tipa'a litpunts'ejay.
Lacat'hui naiyulpé lema'a tipa'a
litpuxit'na. Iya' itque cal Xans
Liximpa cal profeta pu'hua lema'a,
iya' ailopa'a caifxmai'eya.

21Qcuena cal xans mihuequi
Jests timi:

—Momzxi, lapi'ila’ lane ca’huama.
Quimaf'i cai'ailli' capajnta jilpe
lainejut't. Tijouta timanta, caminna,
quihuejcona'mo'.

22 Jestis timi:

—Lihuejla’ itsiya. Lomapola' ti'i'ma
temitsa litf'as lomapola'

23]tsufai'ma al barco. Ts'ilihuequi
itsuflai'me jouc'a. 2#Muyalaicoyi
ipanni ujfxi tahua' Laja
titsahuemma, tuyanc'ne al barco.
Tixc'uaf'caispa caja'. Jesas tixmay.
25T¢'ilihuequi Jesds icuaiyunca,
ummef'me, timiyi:

—Matlpoujna, iluntu'etsonga'!
iAlma'monga'!

26 Jestis timila":

—Ah imanc), ‘ite
coxpailijcopolhuo'? Ma' ahuata
at'huaiyinge.

Itsahuenni, itale'mola’ fahua) 1aja.
Jahuay i-ch'ixco'mola’. 27 Ts'ilihuequi
ixim'me acueca' ite li'epa Jests.
Timiyottsi:

—¢Naitsi itca'a cal xans?
Ticuxe'ela' tahua) 1aja, tihuejcoyi.

28]cuaitsa locuena quiju' al
cueca' quin'nuhua' Jilpiya ilemats'
ilne lan xanuc' gadareno. Oquexi'
ipalunca pe lamu'empola' lomapola),
icuai'me pe lopa'a Jests. Lontahue
joupa itsuflaipd ilne loquexi'.

I'ipola oyac'la. Lan xanuc' aimi'iya

muyalaicoyacu jite lane. 2°Iiniya
loquexi' tija'ayi, timiyi Jesus:

—Ima' i'Hua LanDios, ite
cocuaiyoco'ma fa'a lalmana'? ¢Te
ts'opic'a? Itsiya aimaltel'miyaconga’
LanDios. Aiquicuaiya litine, tehue'e.
¢Te itsiya ima' altel'mi'monga'?

30A'jj culi' jilpiya timana' axpela'
lijnd titeji quitpitamqui. 3! Lontahue
ixa'hue'me Jests, timiyi:

—Ja'ni lipa'amonga' ilniya lan
xanuc), lapi'itsonga' lane altsuflaita
ilne lijna.

32 Jestis timila":

—Ne, tonlele.

Lontahue ipalunca lan xanuc)
itsuflai'me lijna. Jahuay ilniya lijna
inul'me liculhuo, i'nijmotaitsa laja,
unxalac'mola’.

33Nohuic'ipola' lijn4 inul'me.
Iyena'me, icuaitsa litya), uya'atsa
jahuay li'ipa, ite li'ipola' loquexi'
lan xanuc' litsuflai'ila’' contahue.
34Licuej'me jitiya, ipalunca
jahuay lan xanuc' nomana' litya,
italefcuftsa Jesus. Lixim'me,
ixa'hue'me ti'huanta', tipananni
Hilemats'

Jests if'aj'ma al barco,
uyaicona'ma al cueca'
quin'nuhua’. Icuaitsi lipitya’ 2Jitpiya
icuai'entsa anuli cal xans textafque,
uhuaquemma licuerpo. Tunafya
cal huijm-ma'. Jestis ixim'mola'
ilne lan xanuc' ti'huaiyijnyi, timi
tuhuaqueya:

—NMai'hua, aimoxhuelmot'te'ma.
Joupa itojn-napa lojunac.

3Licuej'me totta'a lonespa
Jestis oquexi' afantsi lomxiye
nomuc'iyalepd locuxepa tanDios
timiyoltsi: “Ilque cal xans Jesus
ti'e'eyoxi to LanDios”.

4Jests ixina' locuapa jitpe
litpicuejma’ ilne lan xanuc), timila":

—Imanc), {te cotcuacopa quixcay
jitpe lotpicuejma'? 5¢Ja'ni tolsinyi
ipime iliya laimipa cal xans:
“Lojunac' joupa itojn-napa”? Jani
camila”: “Totsahuenni, to'huata',
éte tolsim'me a'i quipime ite
lataiqui'? ®Itsiya camuc'i'molhuo'
icueya laimane. Iya' ilque cal Xans
Liximpa cal profeta pu'hua lema'a.
Ma capa'a fa'a li'a tamats' nipajnya
quitonc'e'e'mola’ lan xanuc' liljunac'.

Timi tuhuaqueya:

—Totsahuenni, tonif'la’
fohuijm-ma' To'huanita' lomejut't.

7Cal xans itsahuenni. 'hua'ma lejut't.
8Lan xanuc' ixim'me acueca' ile li'epa
Jests. Tix'najtsi'iyi LanDios, ticuayi:

—tinca, LanDios epi'ipa tolta'a
limane ilque cal xans.

9 Jests tuyaipa jitpiya. Mihua
lane ixim'ma anuli cal xans
lipuftine Mateo. Ticutsu pe
lo'najtsi'iyaleyompa. Jests timi:

—iLihuejla"!

Mateo itsahuenni, ihuej'ma Jests.

10 Jestis jouc'a ts'ilihuequi icuai'me
lejut't Mateo. Jilpiya titetsoyi
anuli axpela' lan xanuc, ilniya
in'najtsi'iyale jouc'a ocuenaye xanuc'
pe aimihuejcoyi locuxepa tanDios.
"Lan xanuc' fariseo ixim'me Jests
ticutsu jilpe. Icuis'e'me, timinnila'
ts'ilihuequi Jests:

—Imanc' tolpomzxi, éte cotetsocopa
anuli ilniya lan xanuc'? Iine
in'najtsi'iyale jouc'a ocuenaye xanuc'
pe aimihuejcoyi locuxepa tanDios.

12 Jestis icuej'mola’ itne
laicuitsufpa, timila"

— Lan xanuc' pe ailopa'a
quitcuana aimicuicomma no'eyacola’



San Mateo 9

cafxi. Laxtafpola' tinca ticuicomma
no'eyacola' cafxi. 3 Imanc' tontente,
tolihuic'itsa lohuatquemma ite
lataiqui' linitiya loya'apa lonespa
LanDios, ticua:

Imanc' ti'hua attsufma
lolpinneja lotma'apola..

Iya' xonca latentcoco'ma
toltsintsola' cuanuc'la ilne
lotf'as xanuc'.

Iya' aicuaicoco'ma fa'a li'a tamats'
cajoc'itsola’ pe ts'ittaic' quiljunac)
tixhuej'menanca. Aicajoc'ila’ pe
ailopa'a quitjunac'.

14Tg'ilihuequi Juan Bautista
icuaitsa pe lopa'a Jests, timiyi:

—Illanc' atsnet'tyi, aimaltetsoyi.
Ma' anuli litejma’ lan xanuc' fariseo.
Hniya lihuejhuo), éte cotetsocopa,
aimixnet'tyi?

15 Jests italai'e'e'mola’, timila":

—Mipa'a tamijcano lijuic lipeman4,
ilniya lijoc'impola), ¢éte tihuotso'me?
Ticuaitsi litine texic'e'entsola’
famijcano namaneya, ile litine
linca tihuotso'me, aimitetsoyacu,
tixnet'''me.

16°Ja'ni tanajmot'tita’ anuli lafane
quijahua), aimi'iya moxhuicoya
al ts'e quijahua'. Lafane quijahua’
aimi'ommaiya. Tits'alquemma
xonca. 17 Al ts'ej vino aimoc'ej'miya
lafane pontalay quixmi. Jani totta'a
lof'epa tits'al'mola' lam pontalay
quixmi, tic'ejaiquehuo al vino,
timinsco'mola’ ixmi. Al ts'ej vino
toc'ej'mi'ma al ts'e ponta quixmi.
Tolta'a aimecaniyacola' al vino ni al
ponta quixmi.

18 Jestis mipalay tolta'a icuaitsi
anuli cal xans, ilque nocuxepa
lajut't pe lafotyomma lan xanuc'.
Exc'onlingai'ma pe lopa'a Jests, timi:

—tai'hua caca'no' ji'hua imanapa.
Lepa. Toxpayaf'ta lomane,
timaf'inna.

19 Jestis itsahuenni, iyejmale'me cal
xans jouc'a ts'ilihuequi. 20Miyeyi lane
icuaiyunni anuli taca'no' textafque.
I'ipa imbama' coque' camats' ti'hua
cajuats' licu'u. Hoc'’huai'ma lixpula'
Jests. fafc'e'e'ma laquiju'’ lipijahua..
2 Ticua: “Ja'ni calafc'e'ela’ Jesis, ma
le'a laquiju' lipijahua), atsalcona'ma”.

22 Jestis ipai'e'moxi, ehuelojm'ma
taca'no!, timi:

—Mai'hua, aimoxhuelmot'te'ma.
Athuaiyinge, totta'a ixalconapo'.

Mate 'hora taca'no' ixatconapa.

23 Jesus icuaitsi lejut't tincuxepa.
Ixim'mola' lo'epa lan xanuc' nomana'
jilpiya lajut't. Tunayi, tijolijyi,
tixingufcoyi al cueca' quixhuejma),
tija'ayi. 24Timila"

—Tolipalunca imanc|, fahuats'
aiquimac'. Ma le'a tixmay.

Lan xanuc' ixoco'me. 25Jests
ipa'a'mola' lan xanuc' Itsufai'ma pe
lopa'a tahuats'. I'not'e'e'ma limane.
Lahuats' itsahuenanni, imaf'ina'ma.
26N petsi jitpe tamats' lan xanuc'
icuej'me li'epa Jests.

27 Jestis jitpiya ipayomma, ti'hua
lane. Thuej'me oquexi' lan fohue.
Tija'ayi, timiyi:

—Ima), facui'impo' i'Hua David,
alsintsonga' ninc'icuanuc'la.

28 Jestis itsufai'ma lajut't. Lan
fohue ihuej'me, itsuflai'me jouc'a.
Jestus icuis'e'mola’, timila':

—¢Te imanc' athuaiyinge? ¢Ja'ni
totcuayi: “Linca Jesus altoc'i'mongal,
alsal'me'monga’ lat'u”?

IIniya italai'e'e'me, timiyi:

—Malpoujna, at'huaiyijnhuo.
Ti'i'ma to'e'ma.

29 Jestis ilafc'e'e'mola’ lit'u, timila':

—Imanc' athuaiyinge. Ma to
lotcuapa totta'a ti'itsolhuo'

301xal'me'mola' lit'u'. Jests
ixc'ai'i'mola' juaiconapa, timila":

—Aimoluyout'te'me ite
lai'e'epolhuo’. Aimicuej'me lan
xanuc'.

31Tiniya ipalunca, ni petsi jilpe
famats' tuya'ayi li'e'epola’ Jesas.

32Mipalumma ilniya, icuai'entsa
pe lopa'a Jests anuli cal xans
litsufaipa anuli liponta'a Satanés.
Ilque cal xans aimi'i mipalay.
33Lijoupa lipa'apa Jesis tiponta'a
Satanés cal xans tipalay. Lan xanuc'
etentcoco'mola) ticuayi:

—iXinta'l Acueca' lo'epa Jests. Fa'a
talamats' illanc' ixanuc' Israel, a'i
calsina' tolta'a, ni anulemma.

34Lan xanuc' fariseo a'i
metentcocola' lo'epa Jests,
timiyoltsi:

—IIque Jests tipa'ala' lontahue.
Ma tincuxepa contahue lepi'ipa
limane ti'ela' totta'a.

35 Jestis ti'huaf'cay jahuay
litelotya' al distrito Galilea, lan
tsila' quitelolya' jouc'a lan tsocay
quitelotya'. Timuc'iyale jitpe tajut'i
pe lafotyomma lan xanuc'. Tuya'e'
lixpic'epa LanDios. Ite lataiqui'
loya'apa al c'a, tuya'e' te ts'i'ic' micuxe
LanDios cal Rey. Ixal'me'mola’ lan
xanuc), jahuay litcuana, jahuay
litpumla. 3¢Ixim'mola' juaiconapa
axpela' lan xanuc' ihuej'me. Tixinnila'
acuanuc'la. Ixim'mola' tihuotsoyi,
titafquemmola'. Ti'onlcospola' to
lam mot'l, itne lam mot't lahue'epola’
quilpoujna, ailopa'a. Ailopa'a
noeyacola' cuenna. 37 Timila'
ts'ilihuequi:

—tinca acueca' tafotya. Tehue'ela'
nafot'teyacu. 38 Camilhuo"
Tolsa'huete tiPoujna caifa. Tolmite:
“Ima' tommetsola' no'eyacu canic'
jilpe fomemats'.

1 Jesus ijoc'i'mola’ limbamaj
coquexi' ts'ilihuequi
ticuaiyunca pe lopa'a. Epi'i'mola’
litmane tipa'antsola' lontahue, jouc'a
tixal'mentsola' lafcualtay, jahuay
litcuana, jahuay litpumla. 2Iiniya
limbamaj coquexi' lecui'impola' lan
Apéstole. Jifa'a iniliya lilpuftine:
Cal te'a Simén, ilque tecui'impa
Pedro, jouc'a Andrés itque
ipima Simén.
Jacobo i'hua Zebedeo, jouc'a
Juan, ilque ipima Jacobo.
3 Felipe, jouc'a Bartolomé,
Tomads, jouc'a Mateo ilque
in'najtsi'iyalepa.
Jacobo i'hua Alfeo, jouc'a Tadeo.
4Locuena Simon, ai'a tihuej'ma
Jests itque anuli litpicuejma’
lan xanuc' nocuapa:
“Luntu'e'me talamats",
jouc'a Judas Iscariote, ilque
nocuya Jesus.
5Jestis umme'mola' ilniya
limbama' coquexi'. U'imola' lo'eyacu.
Timila":

—Aimonte'me petsi
aimimetsaicoyi LanDios.
Aimottsuflai'me tilpitelotya' lun
Samaria. ®Tonlele pe lomana'
lixanuc' Israel, ilniya lalpimaye
ti'ontcospola' to lam mot't lejac'pola.
TTulu'itola": “LanDios cal Cuecaj
Rey Nopa'a lema'a itsiya ti'hua
tijoc'ila’ lixanuc'. Tolapenufle.”
8Imanc' totsal'metola' lafcuallay,
tolmaf'i'itola' limanapola
Tolsal'metola' litejpola’ cahui lepra,

timanenca limpio. Tolipa'atola’
lontahue ilne litsuflaipd lan
xanuc' Iya' nepi'ipolhuo' lotmane.
A'i cai'najtsi'ilhuo’. Imanc' jouc'a
aimot'najtsi'i'mola’ lan xanuc', ma
le'a tolsal'metola’.

97Jitpe lotfi'ejma' lotxinidot,
aimottai'me tomi, ni axpe/, ni
huata. 19 Aimoltai'me ponta lane.
Aimottai'me oque' lottsamalo.
Aimotltai'me colc'eji. Aimottai'me
colummejcofcoyacu. Ticuanni:
“No'epa canic' tepi'im'me loteja”.
Jouc'a imanc' aimehue'eyacolhuo'.

T'Ni petsi quitya' lottsuflaiyacu,
ja'ni al cueca' quilya' o ja'ni
a'hua quitya, tolahueta lejut't
anuli cal c'a xans. Motmana'
jilpe litya' ma le'a jitpe lajut't
totmajnta. 12Mottsuflai'me lajut't
tolnontsola' lan xanuc' nomana'
jilpiya. Tolmitsola" “LanDios
tipaxnetsolhuo'. 13Ja'ni jitpe
timana' lan c'a xanuc' LanDios
tipaxne'mola'. Ja'ni a'i, LanDios
tipaxne'molhuo' ma le'a imanc.
14Ni petsi litya' o ni petsi
lajut't ja'ni aimepenufinnilhuo),
aimiquimf'ennilhuo), tolipalunca
jitpiya. Tolunafle lo¥mitsi,
aimitalijm'molhuo' loY'mitsi' ni
totta'a tepi camats'. *5Iya' camilhuo'
al finca: Ticuaihuo al Cuecaj
Quitine titeY'mim'mola’ lan xanuc'
nimajmpé Sodoma y Gomorra,
ilniya lixcay quitelotya' Ite
Litine xonca tite}'mim'mola’ lan
xanuc' nomana' titelotya' petsi
aimepenufinnilhuo' imanc'.

16°Imanc' laixanuc' ti'ontcospolhuo'
to lam mot', ilne aimi'iya
mipaneyacottsi. Iya' cummelhuo'
tonte'me pe lomana' lan xanuc'

lo'ontcospola’ to lan lobo, ilne
oyac'la quinneja. Tolta'a
ticuicomma ti'ita' acueca'
lolpicuejma’ to tainofat. tinca
aimi'ontcotolhuo' lotejma’ to
lainofat't litejma'. Imanc' xonca
ti'ontcotsolhuo' to lam paloma,
ilniya aimi'eyi quixcay.

17>Tonl'e'etsottsi cuenna.
Aimothuaiyijm'mola’ loif'as
xanuc' IIne ticu'molhuo' ticuaita
quitmane lan xanuc' noxpijpa
lataiqui'. Tileco'molhuo' tajut'ti petsi
lafotyomma. Jitpe tite'mitolhuo,
titajncotolhuo' ixmi. 18Imanc'
ts'alihuequi, tileconnolhuo),
ticuai'ennolhuo' pe lomana'
nocuxep4, jouc'a pe lomana' lan
tsila' quincuxepd. Imanc' tolu'itola’
naitsi iya' Tolta'a tolu'itola’
locuenaye xanuc' pe aimimetsaicoyi
LanDios. 19Ja'ni ticutsolhuo'
aimotsuetmot'te'me, aimotcua'me:
“(Te catlmiyacola' ilniya? (Te
caltalai'ecoyacu?” Ticuaitsi al
'hora lotpalaiyacu, matpe 'hora,
tolapenuf'me cottaiqui'. 20Tte
lataiqui' lotpalaiyacu a'i cottaiqui’
imanc|, totpalai'me lataiqui'
lomiyacolhuo' }i'Espiritu Santo
cotAilli.

21°Lapima ticu'ma lipima
tima'ante. Cal xans ticu'ma ti'hua.
Lanaxque' titsolicu ti'e'me laic'
quitailli' quitmama) ticu'me, lan
xanuc' tima'antsola’. 22Ni petsi
lolmanc'eyacu ti'e'molhuo' laic/,
imanc' ts'alihuequi. ToYommotaitsa
lo'iyacolhuo), ti'hua totfommotaitsa,
tijouta' toluntul'me. 23Ja'ni jitpe
anuli litya' tihuetsoquinnilhuo,
ti'ennilhuo' lixcay, aimicot'molhuo’
tuntete locuena quitya' Iya' itque

cal Xans Liximpa cal profeta
pu'hua lema'a. Camilhuo' al tinca:
Aimotommaiyacu motcuaiyacu
jahuay lipilelotya' tamats' Israel, ma
mehue'e cacuaiconanni.

24’Cal xans mihuequi ipomxi,
jani ilque tomxi titelcota), cal xans
jouc'a titetco'ma. Jouc'a tapoujna
y limozo ma' anuli tuyalaico'me.
25 Ja'ni tuyaicota' ma to muyaicojma
lipomxi, tixoj'ma queta ilque cal
xans. Jouc'a cal mozo, tixoj'ma
queta ja'ni tuyaicola' ma to
muyaicojma tipoujna. Ja'ni timinte
tapoujna cajut't: “Ima' monta'a
Beelzeb”, tinca xonca lixcay
tinesc'e'em'mola’ lixanuc'.

26’Aimotsuetmot'te'me.
Aimolcua'me: “Lan xanuc), ite
cateyaconga'?” Ticuaita litine
texiquim'me letamuyiya, tixim'me
jahuay lemiya. 27Ite laifmipolhuo'
lipuqui' imanc' toluya'ate litine.
Ite lotquimf'epa mixolai'innilhuo),
imanc' toluya'ate ujfxi al toncay
tajut'ti. 28 Aimotsuetmot'te'me.
Aimolcua'me: “¢Te cal'eyaconga' lan
xanuc, ilne noma'ahualepa?” Ilniya
ma le'a tima'ayi al cuerpo. Lotalma
aimi'iya mima'ayacu. Tolspaic'ete
ilque tacani'eyacola' lan xanuc'
jipu'hua tunga. Jilpe timajnta,
litcuerpo jouc'a titalma.

29°0Oquexi' lan gorrién
ticuquinnila' ma le'a to oquej
centavo. Tama ahuata litpitali
ilne lacat'hui cotAilli' aimetets'ila'
Ja'ni anuli tecangemma
famats' cot'Ailli' ixina' ite
liipa. 3Xonca ti'nujuaitsilhuo'
imanc'. Joupa ixhuej'meya
tojua mipa'a fajuac quitefque
toljuac, ixina' ja'ni tecangemma

anuli. 3" Aimotsuelmot'te'me,
aimixpailij'molhuo' lo'iyacolhuo'.
LanDios tixinnilhuo' acueca'
lotpitali. Tama axpela' lacat'hui
aimi'iya mulijyacolhuo

32°Ja'ni anuli cal xans timitsola'
lif'as xanuc": “Iya’ nimetsaijma
Jestis”, iya' ninJests jouc'a
quimetsaico'ma ilque cal xans.
Camita cai'Ailli,, itque Nopa'a
lema'a: “Itque lihuequi iya”. 33Ja'ni
anuli cal xans timitsola' lif'as
xanuc" “Iya' aicainimetsaijma
Jestis”, iya' jouc'a aiquimetsaicoya
itque cal xans. Camita cai'Ailli',
ilque Nopa'a lema'a: “Itque
aicalihuequi iya".

34’Aimolcua'me: “Itque Jesis
icuaicoco'ma fa'a li'a tamats'
ti'e'e'mola’ anuli lan xanuc”. A'i.
Aicuaicoco'ma tifuli'i'mottsi.
35 Aicuaicoco'ma tenajtsottsi. Cal
xans tixtuc'o'ma qui'ailli’. tahuats'
tixtuc'o'ma qui'mama’. Lahuahua
tixtuc'o'ma lhuahua. 3¢Cal xans,
ma lipimaye tixtuc'o'me, ti'e'me laic'.

37°Cal xans xonca no'epola’ capic'a
qui'ailli, qui'méma), itque aimi'iya
malihuejya. Jouc'a ja'ni xonca
no'epola’ capic'a ti'hua camijcano o
li'hua cahuats' aimi'iya malihuejya.
38]ya' tinca catetco'ma. Cal xans
noxpic'epa aimitetco'ma, itque
nocuapa: “Aicapenufya lainencruz”,
itque aimi'iya malihuejya. 3°Cal
xans ts'ipic'a tixinla' al c'a capajnya
itque tejac'ma lipitine. Cal xans
falihuequi tama tima'ante, itlque
tulij'ma lipitine.

40°Cal xans tapenufpolhuo'
lapenufinga' iya' Itque talapenufpa
lapenufinga' itlque Lalummepa.
#Lapi'inyacu anuli cal profeta, ma'

anuli tepi'im'me cal xans tepenufpa
cal profeta, ticua: “Itque tuya'e'
lonespa tanDios”. Lapi'inyacu cal
xans naihuejpa lataiqui' locuxepa
LanDios ma' anuli tepi'im'me ilque
tepenufpa. 42Cal xans nopalaicopola'
ilna'a lan tsocay, nocuapa: “Iina'a
ilihuequi Jests”, tijouta' tuhui'i al
c'a caja' tixnala' anuli ilniya, ilque
nocupa caja' tinca ti'najtsem'me. Al
tinca itta'a laifmipolhuo'.
1 Jests ixc'ai'i'mola’ limbamaj
coquexi' ts'ilihuequi ipanni
jilpiya. Ti'huaf'caita locuenaye
quitelotya' Galilea. Timuc'itola' lan
xanuc, tuya'ata te ts'i'ic' lixpic'epa
LanDios, ite lataiqui' ac'a loya'apa.
2Tine litiné Juan Bautista
itats'iya. Icuej'ma lo'epa cal Cristo.
Umme'mola’ oquexi' ts'ilihuequi,
timila"

—Tonlete. 3Tolicuis'etsa Jests,
tolmitsa: “Itsiya al'huaicoyi
focuaiya anuli tommeya
LanDios. ¢Te ma' ima'? o ¢te ti'hua
athuaico'me tocuaiya?”

4Tolta'a icuis'e'me Jests. Itque
italai'e'e'mola’, timila'":

—Ne'. Tonlete, totcuaitsa pe lopa'a
Juan tolu'itsa lotcuejpa, lotsimpa.
Tolmitsa:

5 Tehuetsaleyi lan fohue, tiyenayi
lan coxo,
tixatconnala' ts'ilehui lepra,
ti'inala' limpio,
ticuejnayi lan tatpe, timaf'inayi
limanapola),
lan xanuc' pe aiquit'hueca
tu'innila’ Lataiqui|, ite loya'apa
al c'a lixpic'epa LanDios.
6Jouc'a totmitsa Juan: “Cal xans
natentcocopa lai'ejma), itque inca
ac'a loyaicoya”.

TTyena'me loquexi' ts'ilihuequi
Juan. Jestis ipango'ma ipalaico'ma
itquiya. Timila"

—(Te coltsecohuo'me jipu'hua pe
ailopa'a quitya'? ¢(Te colsinhuo'me
jitpiya? ¢Te olnespé olsinhuo'me
anuli al jaxa tife'ne tahua'?

8 Ja'ni a'i, {te coltsecohuo'me?
¢Naitsi colsinhuo'me jitpiya?

¢Te otsinhuo'me anuli cal xans
nopo'nopa al c'a lipijahua’, acueca'
lipitali? A'i. Lan xanuc' nopo'nopa
litpijahua’ acueca' al c'a timajnyi
ilejut'ti lan rey.

9°¢Te coltsecohuo'me? ¢Naitsi
colsinhuo'me? ¢Te olsinhuo'me
anuli cal profeta? Alinca
otsinhuo'me anuli cal profeta, itlque
Juan. Itque tuliquila' lam profeta,
xonca acuecaj xans. 0Al Paxi
Linitingiya joupa ipalaicopa Juan
ticuaihuo. Ticua:

iAlquimf'eta'! Cumme'ma
fainepaluc.
Ilque ti'huaj'me'mo’, tuya'a'ma
ima' tocuaihuo.
Tilanc'e'e'mo’ lopene, pe
lofmuyaicoya.
M Camilhuo' al tinca: Iique Juan
acueca' xans. Ailopa'a cacano'
quipo'nopa }i'hua to ilquiya. Tama
aimi'iya mi'ontyacola' to Juan, ja'ni
joupa itsufaipa petsi locuxeyopa
LanDios Nopa'a lema'a, tama xonca
aca'hua xans, ilque cal xans joupa
ulijnapa Juan.

12°Lan xanuc' niquimf'epa
loya'apa Juan Bautista ehue'me
te co'iya mepenufyacola' LanDios
cal Rey Nopa'a lema'a. Itsiya
ma' anuli tehueyi, ilpic'a
tepenuftsola. ¥ Li'huamma Juan
enantcopa lataiqui' loya'apa

lo'iya, ite linilijmpa Moisés jouc'a
linitijmpa lam profeta. 4Initijmpé:
“Ticuaicohuo cal profeta Elias”.
Joupa enanlpa ite lataiqui. Juan
Bautista ma' itque Elias. Ja'ni
tolapenuf'me laifmipolhuo'
tolsim'me totta'a. '®Naitsi nocuejpa
alquimf'eta' iya' laitaiqui'.

16> Te caif'onticoyacolhuo'
imanc' molmana’ itsiya'? ¢{Te
ts'i'ic' lof'ejma'? Ca'onticomolhuo'
to jipu'hua laica'uhuay
nocutshuotanna pe locucaleyompa.
Tijoc'iyi, timinnila' litf'as ca'uhuay:
17“Tllanc' atfus'mip4 laljaxa, alpic'a
tolsoute. Aicotsahua'. Lunac'lipa
ihuotsoqueya, aicoljoliqui'.”

18’Ma totta'a imanc' lot'ejma’.
Ailopa'a catentcocoyacolhuo'. Juan
Bautista aimitesma to moltetsoyi,
aimixnay vino. Tolcuayi: “Itque
itsufaipa liponta'a Satanas”. 19Iya'
itque cal Xans Liximpa cal profeta
pu'hua lema'a. Iya' aicuai'ma fa'a
li'a famats' catesma to mottetsoyi
imanc, caxnay al vino. Imanc'
alnesc'e'e, totcuayi: “iTolsinte! IIca'a
cal xans intetsopa, in-xnatsaipa.
Litejmale in'najtsi'iyale jouc'a
locuenaye lan xanuc' pe
aimihuejcoyi locuxepa tanDios.”

’Linca LanDios acueca' ac'a
lipicuejma), totta'a timujyi ilne pe
naihuejcopd, jouc'a acueca' ac'a
litpicuejma’.

20 Jestis ipango'ma inesco'mola’
ilne titelotya' petsi li'ehuo'ma axpe'
acueca' Ipalaico'mola’ ilne lan
xanuc' pe aiquilsuej'meya. Ines'ma
te ts'i'ic' loyalaicoyacu. Ticua:

21_Ima' mitya' Corazin, iacueca'
loftetcoya! Jouc'a ima' mitya'
Betsaida, iacueca loftetcoya! Jilpiya

lotxanuc' ixim'me al cueca' lo'epa
LanDios, aiquilsuej'meya. Luyaipa
quitine lan xanuc' nomana' titelotya'
Tiro y Sidén ja'ni cola' ixim'me
totta'a ilniya cola' tixhuej'menacu,
tipo'no'me litpijahua’ ayolca,
timet'ti'me capi' lita, timujco'mottsi
ixhuej'menamma litjunac'. 22Al
Cuecaj Quitine Locuaicoya LanDios
titet'mi'mola’ ilne litelotya' Tiro
y Sidén jouc'a litxanuc', xonca
tite'mi'molhuo’ imanc' mitelotya'
Corazin y Betsaida.

23’Ima' mitya' Capernaum, dte
to'nof'e'moxi xonca al toncay?
¢Te ti'onteoto' to anDios? Al
Ti'oc'em'mo'. Toxinnoxi jitpe
al muf. Jitpe litya' lotxanuc'
ixim'me al cueca' lo'epa LanDios,
aiquilsuej'meya. Luyaipa quitine
lan xanuc' nimajm'me lilya' Sodoma,
jani cota' ixim'me totta'a ilniya
tixhuej'menacu, cota' a'i mecaniya
litpitya'. 24Iya' camilhuo": Al Cuecaj
Quitine Locuaicoya, LanDios
tite'mi'mola’ litya' Sodoma jouc'a
lixanuc|, jouc'a titefmi'molhuo’ ima'
mitya' Capernaum jouc'a loxanuc),
xonca titet'mi'molhuo.

25Tiniya titiné Jesus ipalaic'opa
qui'Ailli,, timi:

—Mai'Ailli, ima' itPoujna lema'a y
li'a tamats'. Cax'najtsi'ihuo' lof'epa.
Tomuc'ila' laixanuc), ilne lo'ontcospola’
to la'uhuay. Mepi'ipola' litpicuejma),
ticuec'ete laitaiqui'. Lan xanuc'
ts'ilsina, xonca nixhuep4, aicomepi'ila
tolta'a litpicuejma’. IIniya iximpéa
ipime laitaiqui|, to emiya. Aimi'i
muhuatcufyi. 26 Atinca mai'Ailli,
totta'a loxpic'epa, toliya latentcocopo'

27°Cai'Ailli' jahuay lapi'ipa
cacuxe'etsola'. Iya' i'Hua LanDios

lan xanuc' aimi'iya matsingufya
iya' laipicuejma. Ma le'a cai'Ailli’
alsingufi. Lan xanuc' jouc'a aimi'iya
mixingufyacu cai'Ailli' te ts'i'ic'
lipicuejma'. Ma le'a iya' ti'Hua
aixingufi. Iya' caxpic'e nailne
laifmuc'iyacola), ilne camuc'ila’ te
ts'i'ic' lipicuejma’' cai'Ailli'. IIne linca
timetsaicoyi cai'Ailli'.

28’Imanc, ja'ni joupa ixojtolhuo’,
ja'ni tolsinyi ipime lapajnya,
tontouyunca, capenuf'molhuo'
Iya' cunxac'imolhuo'. Tuyai'ma
tolpixoqui. Cunxoc'i'molhuo'
cunlata. 29Lihuejcota), iya'
camuc'imolhuo' Iya' a'i noyac' Iya'
nin manxu. Catinu'ena'molhuo’
folunxajma'. Aimolsinconayacu
ipime ni acumta lapajnya. 30Tte
laitaiqui' laifcuxe'eyacolhuo' a'ij
cumta, jouc'a laifmuc'iyacolhuo' a'i
quipime lanantcoya.
1 Iniya titiné, anuli litine

conxajya, Jesus jouc'a

ts'ilihuequi tuyalaicoyi jitpe lifayiya
cal trigo. Ts'ilihuequi tunle'eyi.
Ipango'me ipa'a'me lixpaj trigo,
titeji. 2Lan xanuc' fariseo ixim'me,
timiyi Jests:

—iToxinta' lo'epa ts'ihuejhuo'! ¢Nai
lepi'ipola' lane ti'e'me totta'a? Itsiya
litine conxajya.

3 Jestis timila":

—Imanc), ¢te a'i cotsuec' li'epa cal
rey David, munle'eyi juaiconapa
itque jouc'a liyejmalepa? 4David
itsufai'ma lejut't LanDios, itepa
lam paxi ca'i topa'a jilpe, epi'imola’
1a'i litejmale, itepd jouc'a. tque
1a'i ma' i'huexi tanDios. Aimi'iya
mitejnyacu. Ma le'a la'ailli notepa.

5°Al Paxi Linilingiya tuya'e'
lo'eyacu la'ailli litine conxajya.

Imanc|, éte aicotsuec' ite lataiqui'?
Itine conxajya ilniya ti'eyi canic'.
Tama itine conxajya ailopa'a
quitjunac’, matpe al cuecaj xoute'
ti'eyi canic' ®Iya' camilhuo': Fa'a
tipa'a anuli xonca acueca' Itque
tuliqui al cuecaj xoute'.

’Imanc' aicotcueca litaiqui'
LanDios lonespa:

Imanc' tama tolma'ala'
linneja, atsufco'ma,
aimalatenicocojma ite
lontepa.
Xonca aipic'a tolsintsola'
cuanuc'la lo#f'as xanuc'.
Cota' otcuej'me jiliya lataiqui'
aimotcufyacola' lalihuequi, ilniya
ailopa'a tolta'a quiljunac' 8Iya'
itque cal Xans tiximpa cal profeta
pu'hua lema'a. Ma iya' cacuxe litine
conxajya. Ti'hua laimane cu'itsola'
laixanuc' lo'eyacu ite litine.

9 Jests uyaico'ma jitpiya. Icuaitsi
lajut't pe lafotyomma lan xanuc),
itsufai'ma. 19 Jilpe tipa'a anuli
cal xans ijulpa limane. Jouc'a
timana' lan xanuc' tehueyi te co'iya
micufyacu Jests. Iine icuis'e'me,
timiyi:

—Litine conxajya, ¢te LanDios ticu
lane tixal'mentsola’ lan xanuc'?

1 Jests timila"

—Anuli imanc, ja'ni timot
timefmaitsi al pu'hua litine
conxajya, ¢te a'i mipa'aya? Linca
tipa'a'ma. Tama itine conxajya
ailopa'a nonesya, aimiminyacu:

“Aimi'iya”. 12Cal xans aimi'onispa to
cal mol, xonca ipitali ilque. Litine
conxajya tinca tipa'a lane al'ele al
ca.

3Lijoupa linespa totta'a, timi cal
xans:

—To'nijla’ lomane.

Cal xans i'nij'ma limane.
Ixalcona'ma. Ilajn-na'ma limane, ma
to locuena limane.

14Lan xanuc' fariseo ipalunca
jitpe lajut't. Efot'te'moltsi, tixpic'eyi
lo'eyacu tima'ante Jests.

15 Jestis ixina' lonespa ilne lam
fariseo, i'huana'ma. Axpela' lan
xanuc' ihuej'me. Ixal'mena'mola’
jahuay lafcualtay. 16Ixc'ai'i'mola’,
timila":

—Aimoluyout'te'me lai'e'epolhuo’.
17Tte li'ejma’ Jesus tenanti lataiqui'
loya'apa cal profeta Isaias, ite
lataiqui' tuya'e' lonespa LanDios,
ticua: 18Jifa'a tai'huijf'epa, ilca'a
to'epa laipenic'.
Ma itca'a ca'ay capic'a,
latentcocojma lipicuejma’.
Capi'i'ma tai'Espiritu Santo.
Tuya'a'ma pe lomana'
locuenaye lan xanuc), ilne
aicalimetsaijma,
tu'i'mola’ pe lopa'a al tijca cane.
19 Aimifulecoya cataiqui' ni
aimipalaiya ujfxi.
Aimicaxhuaiya lane mija'aya
ujfxi. 20Ttque juaiconapa
amanxu, aimuniajyacola’
nulemma ilniya lo'ontcospola’
to lix'meya jaxa.
Jouc'a aimipic'eyacola’
litpepalc'o’ tama timufqui.
Ma muliquila' no'epd laic/,
timuj'ma nulemma te ts'i'ic' al
c'a cane.
21 Itsiya timana' lan xanuc' a'i
calimetsaijma,
ilniya ti'huaiyijm'me ilca'a
fai'huijf'epa,
tines'me: “Ifca'a tinca

Tolta'a luya'apa cal profeta Isaias.

22Tlec'mentsa Jests anuli cal xans
litsufaipa anuli liponta'a Satands.
Lonta'a i'e'epa cal xans afo, jouc'a
aimipalay. Jesus ixal'mena'ma cal
xans. Ipalaina'ma, ehuetsalena'ma.
23Lan xanuc' ixoconni quileta.
Ticuayi:

— iXinia'! Itque Jests ti'ay al
cueca'. ¢(Te aga itque tacui'impa
li'Hua David?

24Lan fariseo icuej'me ite lonespa
lan xanuc) ticuayi:

—Ilque cal xans, epi'ipa limane
nocuxepola' lontahue cuftine
Beelzeb1i, tolta'a tipa'ala' lontahue.

25 Jests ixina' locuapa litpicuejmal,
timila"

—Anuli al cuecaj nacién, jamni
tenajtsottsi lixanuc), iliya al nacién
tejac'ma. Jouc'a anuli litya), o anuli
lajut't, jani tenajtsottsi lilsanuc),
iliya litya' o jilniya lan xanuc'
aimipajnya quilpujfxi, tijou'mola’.

26’Ma' anuli Satands ja'ni itque
tipa'ala' lipontahue joupa enajpottsi
ilniya. Cota' aimipajnya quipujfxi.
Ja'ni tolta'a li'ipa, ¢étej co'huacopa
limane itsiya?

27’lya' ja'ni itque Beelzebti
nalapi'ipa laimane, ja'ni tolta'a
quipa'ala’ lontahue, énaitsi
nepi'ipola’ litmane ilne lotxanuc'
naipa'apd lontahue? Ma ilniya
lotxanuc' timuc'i'molhuo’ imanc'
imenajpolhuo'. 280 {te ja'ni LanDios
nalapi'ipa H'Espiritu quipa'atsola’
lontahue? Ja'ni tolta'a laimane, ti'ita’
colsina’ jifa'a tipa'a LanDios cal
Cuecaj Rey. Ilque ticuxe.

29°Nij naitsi mi'iya mitsufaiya
lejut't cal xans ts'ipujfxi,
mitonc'e'eya ti'hueca. Ate'a

tifi'e'mola’ limane', li'mitsi' itque
cal xans ts'ipujfxi. Tijoula, tinca
nipajnya titsufai'ma lejut',
titonc'e'e'ma ti'hueca.

30°Naitsi aicalihuequi, itque at'ay
laic'. Naitsi aimefot'tela’ lan xanuc'
to laif'epa, ilque tica'nennala’.

31’[ya' camilhuo: Jahuay lixcay
li'epa, jahuay linesc'epottsi lan
xanuc), ti'i'ma timenc'e'ecom'mola’.
Le'a nonesc'epa cataiqui' cal Espiritu
Santo aimi'iya mimenc'e'econyacola'.
32Cal xans nalnesc'e'epa cataiqui,
ti'i'ma timenc'e'ecom'me. Cal xans
nonesc'epa cataiqui' cal Espiritu
Santo, ilque aimimenc'e'econyacu.
Mipa'a fa'a li'a tamats' o jipu'hua
locuenaj quitine, itquiya titai'ma
lijunac'.

33’Ja'ni tolimetsaicoyi ac'a
i'as, jouc'a tolimetsaicote ac'a
al 'ec. O ja'ni tolimetsaicoyi
a'ijc'a li'as, jouc'a tolimetsaicote
a'ijjc’'a al 'ec. Al 'ec ti'as timuj'ma
te ts'i'ic' ite al 'ec, ja'ni ac'a c'ec
o a'ijc'a. 3*Imanc' lotpicuejma’
ti'ontcospa to lipicuejma’ facatpo.
Imanc' unc'ixcay xanuc'. ¢Te co'iya
motpalaiyacu al c'a cataiqui'? Ma
to lipicuejma' cal xans, jani al c'a o
ixcay, ma tolta'a lopalaicoya. 35Cal
c'a xans tipalaijma al c'a litaiqui!,
ma to mipa'a lipicuejma’. Cal xans
ts'ixcay quipicuejma’ tipalaijma
ixcay litaiqui' ma to mipa'a
lipicuejma..

36°Tya' camilhuo": iTolpo'note
cuenna te ts'i'ic' lolnesyacu!
Ticuaitsi al Cuecaj Quitine LanDios
cal Juez ticuis'etolhuo' anuli
anuli, timitolhuo" “éTe colnescopa
tolta'a?” 37 Ja'ni olnes'me al c'a,
LanDios tepenuftolhuo!, tixinnolhuo'

unc'ic'a xanuc'. Ja'ni olnes'me
lixcay, LanDios aimepenufyacolhuo,
tixinnolhuo' a'jjc'a.

380quexi' afantsi lan xanuc'
fariseo, oquexi' afantsi lomxiye
nomuc'iyalepa locuxepa tanDios,
italai'e’e'me Jesus, timiyi:

—Momcxi, alpic'a alsinte ja'ni
alinca lepi'ipo' lomane t.anDios.
Almihuo" To'ela' al cueca.

39 Jestis italai'e'e'mola’, timila":

—Lixcay xanuc' pe necanujpa
LanDios, pe aimihuejyi, ma le'a
ilpic'a alsinia' ca'ela’ al cueca'. Ma
tolta'a imanc' lot'ejma’. Ailopa'a
caifmuc'iyacolhuo'. To li'ipa cal
profeta Jonds luyaipa quitine,
ma tolta'a al'i'ma iya' Ite tinca
tolsim'me. 4% Jonds icol'ma afane
quitine afane quipuqui' jitpe licu'u
cal cueca' catu linuc'ma. Iya' itque
cal Xans Liximpa cal profeta pu'hua
lema'a. Alcolta afane quitine afane
quipuqui' licu'u famats'.

41’ Ticuaitsi al Cuecaj Quitine
imanc' tolacaxingotaita LanDios cal
Cuecaj Juez. Jouc'a tecaxingotaita
lan xanuc' nimajmp4é litya' Nineve,
jitpiya Jonds luya'ahuo'ma litaiqui'
tanDios. IIniya lun Nineve
ticuftolhuo'. IIne iquimf'e'me
lu'i'mola’ Jonés, ixhuej'menanca.
Itsiya imanc' tolquimf'eyi anuli
xonca cal cueca), aimotsuejmemma.

42’Jilpe al Cuecaj Quitine
lan xanuc' tecaxingotaita
LanDios cal Cuecaj Juez. Imanc'
tolacaxingotaita. Jouc'a tecaxhuaita
taca'no' nicuxepa anuli tamats'
juaiconapa aculi' al 'ocay. Itque
taca'no' ticuftolhuo' Xonca al c'a
li'ejma’ ilque. I'hua'ma juaiconapa
itoqui lane. Icuaitsi icuej'ma

locuapa cal rey Salomén. Itque
acueca' lipicuejma. Itsiya, imanc'
tama totquimf'eyi anuli cal cueca'
xonca, tolatets'iyi.

43’Anuli tixcay conta'a, lipanni
licuerpo cal xans, ti'hualeco'ma
pe ailopa'a caja’. Tehue petsi
conxac'eya, aimixina. 44Ticua:
“Aipainamma. Ai'huanapa lainejut't
pe lainipayomma.” Licuaitsi jilpiya
tixim'ma ixcuajma), itaf'uyiya,
i'huaqui al c'a. 45Tixinta' totta'a
ti'hua'ma, tilecotola' ocuenaye
acaitsi lontahue xonca ixcay.
Titsuflai'me jilpiya licuerpo cal
xans, timajm'me. Tolta'a xonca
acueca' loyaicoya ilque cal xans. Al
te'a le'a anuli tonta'a i'hueca, tijouta
ti'i'mola' apaico lontahue. Tolta'a
loluyalaicoyacu imanc' moimana’
itsiya. A'ij lijca lolpicuejma

46 Jestis mipalaic'ola' lan xanuc,
icuaiyunca qui'méma' jouc'a
lipimaye. Ecaxot'me tuna. Itpic'a
tipalaic'ote.

47U'im'me Jests, imim'me:

—Icuai'me co'mama' jouc'a
lopimaye. Tecaxolanna tuna. Itpic'a
tipalaic'otso.

48 Jestis italai'e'e'ma, timi:

—Fa'a, ¢jani ailopa'a cai'mama),
ailomana' laipimaye?

49Tenats'ila' ts'ilihuequi, ticua:

—Jifa'a comana' cai'mama' jouc'a
laipimaye. 5%Itque naihuejcopa
Cai'Ailli' Nopa'a lema'a, ma jitque
aipima o ai'mama.
1 Matlpiya litine Jests ipanni

jitpe lajut't, icutshuai'ma

fema al cueca' quin'nuhua’. 2Axpela’
lan xanuc' icuaitsa pe lopa'a
Jests. Ique if'aj'ma anuli al barco,
icutsmai'ma jilpiya. Ite al barco

tecaxc'o jitpe laja), jahuay lan
xanuc' tecaxolanna tema al cueca'
quin'nuhua'. 3Jesis axpe' i'onlico'ma
lo'epa LanDios fa'a li'a tamats'.
Timila":

—Cal xans ipanni ica'nehuo'ma
lam fanyj trigo. 4Mica'ne lam
fanu' hualca ecangotaitsa lane.
Lacat'hui naiyulpé lema'a icuaitsa,
itejn-na'me.

5’Hualca lam fanu' i'nif'cotaitsa
jilpiya tixmi capic, tejuaf'ya huata
facamats'. Ma axolof tacamats'
aiquicot'ma, lam fanu' ila'ma.
6Lif'aj'ma cal 'ora, epatsi tinu,
lam fanu' lilapa ipi'e'mola’. Huata
ilanc'epoxi taiquime, ijulna'ma.

7’Hualca lam fanu' itsuc'huaita
pe lopa‘a titac' Ilque litac' itoj'ma,
ejec'ona'ma tilapa cal trigo.

8’Hualca lam fanu' etojmotaitsa
cal c'a camats' Iine tinca ila'ma,
itoj'mola), ipanni fixpa. Anuli
ipammaitsi amaxnu, ocuena
ipammaitsi afanej nuxans, tocuena
ipammaitsi anuxans quimbama.

9’Naitsi nocuejpa, atlquimf'eta' iya'
laitaiqui'.

10Ts'ilihuequi Jests itoc'otai'me.
Icuis'e'me, timiyi:

—Ima), ¢te cofmuc'icopola’ totiya?
Aimo'ila' acuajmaica cataiqui'.

M Jesis italai'e'e'mola’, timila':

—Imanc' LanDios epalc'o'ipolhuo’
lotpicuejma’. Ofcueca lipime
cataiqui'. Otcueca lo'iya jilpiya
petsi lan xanuc' tihuejcoyi LanDios,
itque cal Cuecaj Rey Nopa'a lema'a.
Locuenaye lan xanuc' aiquitcueca.
12Cal xans ja'ni ticueca, xonca
ticuej'ma, tuyaf'ma lipicuejma’. Cal
xans jani aiquicueca, tejac'e'ma ite
lixina' 13Iine: “Tama tehuelojnyi,

aimixinyi; tama tiquimf'eyi,
aimicuejyi.” Toliya laifpalaic'opola’
ilniya a'ij cuajmaica cataiqui'.
14 Jilne lo'ipola’ enantcopa luya'apa
cal profeta Isafas, ticua:
Tolquimf'e'me, ti'hua
tolquimf'eyi, aimolcuec'eyacu.
Tolahuelojm'me, ti'hua
tolahuelojnyi, aimotsinyacu.
15 Al tinca litpicuejma’ itne lan
xanuc' i'ipa ta.
Tama tipa'a lils'mats'i, afule
micuec'eyi.
Ixpot'mipa lit'u.
Ja'ni cola' aimi'e'me
totta'a tixingo'me lit'u,
tiquimf'eco'me lils'mats'i,
laitaiqui' titsufai'ma lilpicuejma),
atcuec'e'ma,
tipailinacu, titsuflaina'me al c'a
cane,
tolta'a caxal'mena'mola),
quitonc'e'ena'mola’ lifjunac'.
16’ Imanc' tinca tuluyalaicoyi al
c'a. Tolsinyi, totquimf'eyi. 7 Iya'
camilhuo' al inca: Luyaipa quitine
axpela' lan xanuc' tijanajyi cota'
tixinte ite lolsimpa itsiya imanc'.
Iniya lam profeta jouc'a locuenaye
lan xanuc' naihuejpé locuxepa
LanDios, aiquixim'me. Tijanajyi
cola' tiquimf'ete ite lolquimf'epa
itsiya imanc'. Aicu'innila’ iliya
lataiqui'.
18°Alquimf'ela. Cuhualc'e'e'molhuo'
lataiqui' loya'apa te ts'i'ic' li'ipa
jitpiya leca'nimpa cal trigo. 19Itsiya
LanDios cal Rey Nopa'a lema'a
tijoc'ila’ lan xanuc' tihuejcote. Cal
xans noquimf'epa ile lataiqui'
ja'ni aimicueca ti'i'ma to li'ipa
jilpiya tecangemma lane lam fanu'
Ticuaihuo tonta'a, tipa'ena'ma

lataiqui, iliya lifapa lipicuejma’ cal
xans.

20°Tte huata tacamats' lifaf'impa
jitpe lixmi capic ti'ontcospa
to cal xans micuej'ma lataiqui'
loya'apa ite al c'a lixpic'epa
LanDios, tepenuf'ma, tixojco'ma
queta. 2'Ilque tihuequi le'a oque'
fane' quitine, lataiqui' aimif'acay
lime jitpe lipicuejma’. Ticuaitsi
lixhuejma!, o lan xanuc' tixtuc'oyi
mihuequi ite lataiqui|, itque
aimihuejcoya, tenaj'moxi.

22’tamats' lifampa jitpiya litojpa
fitac' ti'ontcospa to tocuena cal
xans. Itque tiquimf'e lataiqui'
loya'apa al c'a lixpic'epa LanDios.
Tijouta' tixhuelma juaiconapa,
ticua: “(Te caifnuyaicoya laipitine?”
O tifel'mi'moxi quituca), tijanaca
tulijla’ axpe' qui'huexi. Ite
lataiqui' lopa'a lipicuejma’ ejec'opa,
aiquipammaic'.

23°Cal c'a camats' lifampa
ti'ontcospa to tocuena cal xans,
itque tiquimf'e lataiqui' loya'apa ite
al c'a lixpic'epa tanDios, ticueca.
Ife lataiqui' ipammaita. IIque cal
xans lo'iya ti'onlcospa to li'ipa cal
fanuj trigo lipammaita amaxnu,
o lipammaita afanej nuxans, o
lipammaita anuxans quimbama'

24 Jestis i'onticonapa lo'epa
LanDios fa'a li'a tamats', timila'":

—Anuli cal xans eca'ni'ma lan
c'a fanuyj trigo temats), li'ipa jitpe
ti'ontcospa to lo'iya petsi tanDios
tijoc'ila’ lan xanuc' tihuejcote.
IIque cal Cuecaj Rey Nopa'a lema'a.
25 Joupa ecanipa lan c'a fanuj
trigo, mixmaiyi lan xanuc, icuaitsi
no'epa laic' itque cal xans, ecani'ma
ocuenaj fanu'. Itque tixcay fanu'

ecani'ma matpe pe lecanimpa lan
c'a fanuyj trigo. I'huana'ma.
26’Ttoj'mola’ cal trigo jouc'a
lixcay quitamqui. Lipanni tixpa
imetsaicom'me uhuantsi lixcay
quitamqui. 2’ Icuaitsa limozd
lipoujna camats'. Icuis'e'me
Hilpoujna, timiyi: “Malpoujna, éite
aicomeca'ni cal c'a fanuj trigo
tomemats'? ¢Pe qui'huayomma
itquiya tixcay quitamqui?”
28tapoujna italai'enni, timila"
“Totta'a li'epa nat'epa laic”. Limoz6
icuis'e'me, timiyi: “¢Te cateyacu?

¢Te atyaxta ilque lixcay quitamqui?”

29¢ilpoujna timila": “A'i, aimi'iya.
Ja'ni tolyaxtsa, jouc'a tiyaxc'ehuo
cal trigo. 39Ma tote tipanenni.
Titojtsola' ma' anuli cal trigo jouc'a
lixcay quitamqui. Ticuaitsi litine
tefot'tente, iya' cami'mola’ no'eyacu
canic’: Tontele, ate'a tolyaxtsa

jite lixcay quitamqui, totfi'ot'tetsa
atotsa atotsa tipi'em'me. Tijoula,
tolafot'tetsa cal trigo, tothua'anca
fa'a lainejut't.”

31 Jests ti'hua ti'onlticonghua
lo'epa LanDios fa'a li'a tamats'.
Timila":

—Anuli cal xans itai'ma anuli
ajfanu’ juaiconapa aca’hua cuftine
sinapi, ifatsi temats'. Li'i'ma ilque
cal fanu' ti'ontcospa to lo'iya petsi
LanDios cal Cuecaj Rey tijoc'ila’ lan
xanuc' tihuejcote. 32Itque cal fanu'
xonca aca’hua, titoj'ma tulij'ma
jahuay lofampa jilpe taqueya. Itque
xonca titoqui. Ti'i'ma to al 'ec.
Lacat'hui naiyulpa lema'a jitpe al 'ec
tilanc'e'me litpuxi'na, timajm'me.

33 Jesus ti'hua ti'onticonghua
lo'epa LanDios fa'a li'a tamats'.
Timila":

—Anuli faca'no' ilai'i'ma lilevadura
axpe' li'harina. Li'i'ma cal harina
lilai'ipa cal levadura ti'ontcospa to
lo'iya petsi LanDios cal Cuecaj Rey
Nopa'a lema'a tijoc'ila' lan xanuc'
tihuejcote. Ite cal levadura ti'hua
tilai'i cal harina. Lijou'ma umfunni
jahuay lax'e.

34Totta'a limuc'iyalepa Jess.
Ma le'a i'onticopa lo'epa LanDios.
Aimimuc'ila' acuajmaica cataiqui.
35Tolta'a enanlcopa linespa cal
profeta. Itque uya'a'ma linespa
cat'Ailli, ticua:

Capalaic'o'mola’ lan xanuc),
ca'ontico'ma lo'epa LanDios.

Lilajnyopa li'a tamats', emiya
itiya lataiqui'.

Itsiya cu'imola' lan xanuc'.

36 Jestis ipo'no'mola’ lan xanuc'
nomana' jitpiya. Ts'ilihuequi
itoc'otai'me, timiyi:

—Lu'itsonga, luhualc'etsonga’
lataiqui, ite loya'apa te ts'i'ic' li'ipa
jilpe temats' cal xans pe litojyopa
lixcay quitamqui.

37 Jests timila':

—Iya' itque cal Xans Liximpa
cal profeta pu'hua lema'a. Iya'
atontcospa to itque cal xans
necanipa lan c'a fanu'. 38To temats'
lifapa cal xans tote ti'ontcospa
ilca'a li'a tamats'. Naihuejcopa
LanDios, itque cal Cuecaj Rey,
ilne ti'ontcospola' to lan c'a
fanu'. Naihuejcopé tonta'a, ilne
ti'ontcospola' to tixcay quitamqui,
ite titamqui lifapa ilque lin'ehuale
laic' cal xans. 3°Lonta'a Satanés,
ilque in'ehuale laic'. Li'i'ma litine
lafot'teya ti'onlcospa to lo'iya
Lijoujma Quitine. Nefot'tepa
trigo, ilne ti'ontcospola' to lapaluc'

quema'a, mainiya tefot'tem'mola’
lan xanuc'.

40°Ma to miyaxquim'me tixcay
quitamqui, tipi'em'me, ma tolta'a
lo'iya Lijoujma Quitine. 4'Iya’
itque cal Xans Liximpa cal profeta
pu'hua lema'a. Iya' cumme'mola’
lainepaluc' quema'a. Ma to
miyaxquim'me lixcay quitamqui,
tolta'a tepa'am'mola’ lomints'eyalepa
litpicuejma’ lan xanuc'. Jouc'a
tipa'am'mola' pe aimihuejcoyi
locuxepa LanDios. IIniya
aimimajnyacu anuli naihuejcopé
LanDios, itque cal Cuecaj Rey.
42Tine lixcay xanuc' ti'nij'mim'mola’
al cuecaj capa lonajpa tunga.
Jilpiya lan xanuc' tijolijta, ti'ilc'ta
litay, tixinna acuecaj cumla. 43Lan
xanuc' naihuejcopd locuxepa
tanDios, ma ilniya timanecu pe
locuxeyopa LanDios ilque quitAilli'.
Jilpiya ti'hujjtola' to mi'hujjta cal
'ora tuyaita' tummahuay.

’Naitsi nocuejpa, atquimf'ela' iya'
laitaiqui'.

44’To li'epa anuli cal xans liximpa
axpe' al tomi lemuyiya tamats',
tolta'a ti'onlcospa to lo'eyacu lan
xanuc' noquimf'epd, naihuejcopa
LanDios lojoc'ipola), ilque cal
Cuecaj Rey. Cal xans liximpa ite al
tomi emucona'ma. Tixoqui queta
i'hua'ma icujtsi jahuay i'huexi. Ite
lulij'ma i'naco'ma tamats' jilpe
lamuya al tomi.

45'To li'epa anuli cal xans
lincucale mehuay lam perla, ilniya
acueca' litpitali, tolta'a ti'ontcospa
to lo'eyacu lan xanuc' noquimf'ep4,
naihuejcopé LanDios lojoc'ipola),
itque cal Cuecaj Rey. 46Cal xans
iximpa anuli cal perla acueca’

lipitali, i'hua'ma icujtsi jahuay
fi'huexi. Ite lulijma i'naco'ma itque
cal perla.

47°To li'ipa petsi lin'notpé catuye
lecajm'mi'me litxami al cuecaj
quin'nuhua), tolta'a ti'ontcospa to
lo'iyacola' lan xanuc' noquimf'ep4,
naihuejcopé LanDios lojoc'ipola),
ilque cal Cuecaj Rey. I1que cal
xami i'nolpola' jahuay latuye, ilne
lotempola’' jouc'a pe aimitejn-nila'
48Namma i'i'ma cal xami, lin'nolpa
catuye ipa'ame laja' Icuscotenca,
i'huijf'e'me lan c'a catuye, ti'nij'miyi
littsiquihuit't. Locuenaye latuye,
ilne pe aimitejn-nila', ecani'me.
49Toltta'a ti''ma Lijoujma Quitine.
Ticuaicu lapaluc' quema'a,
tenaj'mola’ lan xanuc' Ti'huijf'e'mola’
lan xanuc' naihuejcopa
locuxepa LanDios. Lixcay xanuc'
tipa'am'mola’. 59 Tecajm-mim'mola’
lapa petsi lonajpa tunga. Jilpe lan
xanuc' tijolijta, ti'ilc'ta litay.

51 Jests icuis'e'mola), timila"

—¢Te oluhuatpa lainu'ipolhuo'?

[ne italai'e'e'me, timiyi:

—Ma luhuatpa.

52Timila"

—Imanc' unc'omxiye, joupa
olihuic'ipd te ts'i'ic' lo'iya petsi
LanDios timujyoxi, itque cal
Cuecaj Rey Nopa'a lema'a. Toliya
ti'ontcospolhuo' to lapoujnala
cajut'li. Itque tapoujna cajut't
tipa'e, timuqui ti'huexi. Tipa'e
tafane ti'huexi, jouc'a tipa'e cal ts'e,
timuc'ila' lan xanuc'.

53Lijoupa limuc'iyalepa ilne
tataiqui, ipanni jilpiya. 54Icuaitsi
lipitya' pe litojyopa. Ipango'ma
imuc'i'mola’ lan xanuc' jilpe lajut't pe
lafotyomma. IIne lan xanuc' ticuayi:

—iXinla'l Acueca' juaiconapa
lonespa jouc'a lo'epa. Itque cal xans,
énaitsi nimuc'ipa? Juaiconapa ixina
¢Naitsi nepi'ipa limane ti'eta' tolta'a?
Ilque ti'ay acueca' to lo'epa LanDios.
55Ttque i'hua cal xans tinc'alhuatpa,
Maria i'mama'. Jacobo, José, Simén
y Judas ipimaye. 56Lipimaye
cacal'no' jouc'a timana' fa'a. ¢Naitsi
nimuc'ipa lonespa? ¢Naitsi nepi'ipa
limane?

57Tine ixim'me Jesis to jipu'hua
ni naitsi xans. Ixtulenca. Aimicuayi
mepenufyacu. Jests timila"

—Cal profeta mipa'a lipitya' o
lejut't, jitpiya aimepenufyacu. Ja'ni
ti'hua'ma ocuena quitya), jitpe tinca
tepenufta.

58Ma' ahuata al cueca' li'e'ma
Jests jitpe lipitya'. Lan xanuc'
aiquithuaiyinge.

1 4 Iniya titiné Herodes icuejpa

lo'epa Jests. Jilque Herodes
ticuxe jitpe tamats' Galilea. 2Timila'
lixanuc":

—Itque aJuan Bautista. Imaf'inapa,
ipanamma pe lomana' lamizhua.
Toliya tipa'a limane, ti'ay al cueca

3-4Tolta'a licuapa Herodes
inujuaitsi li'e'epa Juan.

Itque Herodes ilecopa i'maxi
cuftine Herodias, exic'e'epa lipima
Felipe. Juan Bautista italepa
Herodes. Timi: “Ima' o'epa lixcay.
Aimotmajncona'me anuli ima'
faca'no'.” Herodes aits'etentcoco'ma
itiya lines'ma Juan Bautista.
Ixtuc'opa, i'nolpa, ifi'ecopa
acadena, inicopa lacarza. 5Ticua:
“Cama'a'ma”. Aiquima'e. Tixpaic'ela'
lan xanuc' aga tixtulecu. Jahuay
ticuayi: “Juan aprofeta. LanDios
ummepa.”

6Ixhuaitsi temats' Herodes i'e'ma
juic. Jitpe efotyomma Herodes
lijoc'ipola’. Ixou'ma }i'hua caca'no'
Herodias. Juaiconapa icuaitsi
quipic'a Herodes. 7Icuaj'mipa
LanDios, epi'ipa cataiqui', timi
lahuats" “Itsiya, {te caifnepi'iyaco'?
Atsahue'eta’.” 8Lahuats' ihuejco'ma
qui'mama’' lixc'ai'i'ma, timi:

“Altai'etsi Hijuac Juan Bautista.

Tiponof'intsa laxpef' pime.”

9Herodes ixhuetconni. ¢Te
co'eya? Joupa icuaj'mipa LanDios,
icupa cataiqui'. Lijoc'ipola' jouc'a
icuejco'me licuaj'mipa. Aimi'iya
micuanac'eya fahuats'. Icuxe'ma
ti'ente to lixahue'epa tahuats'.
10Umme'ma anuli cal soldado
pu'hua lacarza tetec'entsa tejoc'
Juan. "Ipo'nof'intsa tijuac laxpef'
pime, i'hua'anni, uhui'itsi tahuats'.
IIque itai'ma, uhui'itsi qui'mama’.
12Jcuaiyunca ts'ilihuequi Juan.
Itaina'me licuerpo emunatsa. Iye'me
u'itsa Jests.

13 Jestis, licuej'ma li'ipa Juan,
if'aj'ma al barco, i'hua'ma petsi
ailopa'a quitya' ni cajut't. Aicu'ila’
lan xanuc'.

Li'i'ma quilsina' lan xanuc| ilne
ipalunca litpitelotya’, iye'me lit'mis.
Ticuaitsa pe licuaita Jests. 4Jests
iquie'ma al cueca' quin'nuhua),
icuaitsi locuena liju'. Lipanni al
barco ixim'mola' axpela' lan xanuc'
joupa icuaita jitpiya. Ixim'mola'
acuanuc'la. Ixa'mena'mola’
lilefcualiay.

15 Joupa ummuhuita, ts'ilihuequi
Jests itoc'otai'me. Timiyi:

—Jifa'a ailopa'a quilya) ailopa'a
cajut't. Joupa ummuhuita.
Toxc'ai'itsola' lan xanuc'. Tomitsola'

tiyente taiquitelotya, ti'natsa
otejacu.

16 Jests timila":

—¢Te coyecoyacu? Imanc'
toltes'mitsola.

17 Tiniya timiyi:

—Jifa'a tipa'a ma le'a amaque' la'{ y
oquexi' latuye.

18Timila".

—Tot'hua'anca fa'a.

I'hua'a'me.

19 Jestis icuxe'e'mola’ lan xanuc'
ticutsotaite taiquitamqui. Epef'mola’
lam maque' 1a', loquexi' latuye.
Ehuelojm'ma al toncay lema'a,
ix'najtsi'i'ma tanDios. Ixquenuf'mola
la'i, epi'i'mola’ ts'ilihuequi.
Ts'ilihuequi eca'nem'mola’ lan xanuc'.
20 Jahuay itetso'me ixhuaitsola'.
Ts'ilihuequi Jests efot'te'me
faijhualcay lipanecomma. Ima'ni'me
imbama' coque' lan tsiquihuit't.
21Tiniya litetso'me tixhuaispola'
oquej nuxans quimbama' maxnu
lan xanuc' Jouc'a itetso'me lacat'no'
jouc'a la'uhuay.

22 Ajquicot'ma. Jests icuxe'emola'
ts'ilihuequi, timila":

—Totf'ajlite al barco. Tolquiete al
cuecaj lin'nuhua.

Itque tipanenni tixc'ai'ila' lan
xanuc' tiyente lilejut'ti. 23Lijoupa
lixc'ai'ipola' lan xanuc' Jesus if'aj'ma
quituca' Hjualay, tipalaic'otsi
LanDios. I'ipa quipuqui', tipa'a
quituca' jitpiya. 24Ts'ilihuequi
noyecopd al barco joupa icuaita
aculi'. tamats' canujnca ailopa‘a.
Afule mi'hua al barco. Lahua' ti'hua
titalecufi. Itsahuemma laja, ujfxi
tipange al barco.

25Ljtic'ejma icuainatsi
jilpiya Jests, ti'huailetsaf'que

laja'. 26Ts'ilihuequi ixim'me
mi'huayaf'que laja’. Juaiconapa
ixpailij'mola’ Tija'ayi, ticuayi:

—Icuaico'ma cal cueca'
quinxpaic'ale.

Tija'ayi caxpaiqui

27 Aiquicot'ma. Jests
ipalaic'o'mola), timila"

—Aimixpailijmolhuo'. Ma' iya.
Aimotsuelmot'te'me. Ailopa'a tintsi.

28pedro timi:

—Maipoujna, ja'ni alinca ima),
almita": “To'huanni”. Iya' ca'hua'ma,
ca'huailetsaf'la' laja), cacuaitsi pe
lofpa'a.

29 Jesds timi:

—To'huanni.

Pedro emunni al barco,
i'huailetsaf'tsi laja’ ticuaitsi pe
lopa'a Jests. 3%Lixim'ma tahua'
ti'hua juaiconapa ipujfxi, ixpaiconni.
Ipango'ma if'acaina'ma laja’ Ija'ama,
timi Jesus:

—Maipoujna, iluntu'eta’!

31 Aiquicot'ma. Jesis i'nij'ma
limane, i'not'ma Pedro, timi:

—Ima' le'a ahuata at'huaiyinge.
¢Te qui'ico'po’ a'ij nuli lopicuejma'?

32 Jestis jouc'a Pedro if'ajli'me al
barco. Ipanenanni tahua'. 33Iine
nomana' al barco exc'onlingotai'me
Jests, timiyi:

—Ima' ma' i'Hua tanDios.

34Ti'hua tiquieyi al cueca'
linnuhua'. Icuaitsa tamats' Genesaret.
35Tine lun Genesaret imetsaico'me
Jestis, ummem'mola’ lilepaluc' tiyete
ni petsi jitpiya tamats', tuya'atsa
joupa icuai'ma Jesus. Licuej'me
tolta'a lan xanuc' icuai'enca jahuay
lilefcualtay. 3¢Ixa'’hue'me ma le'a
titafc'ete tema lipijahua’ lafcualtay.
Jahuay nitafc'e'me ixalcona'mola.

1 5 Lan xanuc' fariseo jouc'a
lomxiye nomuc'iyalepa

locuxepa LanDios, quiyouyomma

Jerusalén, icuaitsa pe lopa'a Jests.

Icuis'e'me, timiyi:

2__Tiniya lattatahuel6 tipa'a
lifejma’ tulouyi litmane ai'a
titetso'me. Ts'ihuejhuo), ite
aimulouyi litmane? (Te co'ecopa
totta'a? ¢Te aimihuejcoyi litfejma’
lattatahuel6?

3Jests italai'e'e'mola’, timila":

—Imanc' xonca tolihuejyi litejma'
lottatahueld, olpic'a. Totta'a
tolatets'iyi locuxepa LanDios. ¢Te
contecopa tolta'a? 4LanDios ticuxe,
ticua: “Taihuejco'mola’ co'ailli',
coméma' Totoc'i'mola.” Jouc'a ticua:
“Cal xans nomipola' cataiqui' qui'ailli'
qui'mama’ tipa'a lijunac'. Tima'ante.”

5-6’Jtuca' lotcuapa imanc'.
Totcuayi: “Cal xans a'i mitoc'i'mola’
qui'ailli' qui'méma'. Ma le'a
timitsola: Aimi'iya catoc'iyacolhuo'
Ite tai'hueca cota' catoc'icotsolhuo'
joupa nenajpa, catsufcota
LanDios.” Linca tolihuejyi litejma’
lottatahueld. Litaiqui' tanDios
locuxepa aimolanant'tiyi. Tote'eyi
to ni naitsi cataiqui.

’Imanc' aijc'a lof'ejma'. Ma le'a
tot'e'eyottsi, imanc' a'i cunc'ic'a
xanuc'. Cal profeta Isaias
inescopolhuo Ite litaiqui' tuya'e'
lonespa tanDios, ticua:

8 Tiniya lan xanuc' almi: “Ima’

alanDios, ima' unCueca'”.
Jitpe tilunxajma' latets'i,
aimalihuequi.

9 Lataiqui' lomuc'iyalepa ilniya, a'i

laitaiqui.
Timuc'iyaleyi iliya locuxepa lan
xanuc'

Tama alaxc'onlingaita),
aimalatenima ite litfejma.
10 Jests ijoc'i'mola' lan xanuc'
ticuaiyunca, timila"

—iAlquimf'ela'l iAtcuec'ela’ ile
laifmipolhuo'! 1 Cal xans lo'nicoya
lico, ite aimi'iya mixis'meya.
Laipayomma lico, ite litaiqui'
locuapa, ja'ni ixcay cataiqui', ite
linca tixis'me'ma cal xans.

12Tg'ilihuequi icuaiyunca pe lopa'a
Jests, timiyi:

—¢Te conescopa tolta'a? Lan

xanuc' fariseo juaiconapa ixtuc'opo'.
13 Jesus italai'e'e'mola’, timila":

—Al 'ec pe aiquifac’' cai'Ailli,
ilque Nopa'a lema'a, ite al 'ec
tivaxquim'me. 4 Timajnle.
Aimolquimf'e'mola’ Iine afohue,
ti'huaj'me'eyi litf'as fohue. Ja'ni cal
fo' ti'huaj'me'eta’ tif'as fo', loquexi'
timefmotaita lina.

15pedro timi:
—Luhualc'e'etsonga' ite lataiqui.
16 Jesis timila'

—Imanc' jouc'a, éte ailopa'a
colpicuejma'? 17 Cal xans lo'nicopa
lico, ite aimitsufaiya lipicuejma,
titsufay licu'u, tijouta' tipanamma.
¢{Te aicolsina' totta'a? 18 Laipayomma
lico cal xans, ite lataiqui'
quihuayomma lipicuejma), ite tinca
tixis'me'ma ilque cal xans.

19°Jahuay lonespa, lo'epa cal
xans tipayomma lipicuejma’.
Matpiya qui'huayomma jahuay
lixcay. Jitpe lilpicuejma’ lan
xanuc' tixpic'eyi ti'ete lixcay.
Tixpic'eyi tima'ahuale'me.
Tixpic'eyi tif'iltsaicole tipeno tilf'as
xans. Tixpic'eyi tixhuico'mola’
locuenaye cacal'no' a'i titpeno.
Tixpic'eyi tinantse'me. Tixpic'eyi

tifellaique'me. Tixpic'eyi
tixahuale'me.

20°Jahuay ilna'a ti'e'e'mola’ xujc'a,
totta'a tixis'me'mola’. Cal xans jani
aimulouhuo limane to lifejma’
litatahuel6, ma le'a titetso'ma, a'i
tolta'a mixis'meya.

21 Jesis ipanni jitpiya. I'hua'ma
lilemats' ilne titelotya' Tiro y
Sidén. 22Icuaiyunni pe lopa'a Jesis
anuli taca'no' qui'huayomma jitpe
tamats'. Itque a'ij judia. Litatahuel6
cuftine lan cananeo. Lan xanuc'

judio tetets'innila’ ilne lan cananeo.

Ticuayi: “Atsitqui ilniya”.
Lacano' tija'e, timi Jesus:
—Maipoujna, ima' tecui'inghuo'

i'Hua David, ialsinta' nincuanuc'!

Lai'hua caca'no' titetma juaiconapa.

Itsufaipa anuli liponta'a Satands.
23 Jesus aiquitalai'e'. Ts'ilihuequi
itoc'otai'me, timiyi:

—Iica'a taca'no' ti'hua tija'e'
lihuequinga'. Tocuxe'ela' ti'huania'

24 Jestis italai'e'ma, timi taca'no":

—*tanDios lummepa catoc'itsola’
lixanuc' Israel, iine lo'ontcospola’
to lam mot't lejac'pola’. Aimi'iya
catoc'iyacola' locuenaye lan xanuc'.

25taca'no' itoc'’huai'ma
exc'onlingai'ma, timi:

—Maipoujna, ialtoc'ita’l

26 Jestis italai'e'e'ma, timi:

—Aimi'iya mitlonc'e'enyacola’ tile'i
la'uhuay, meca'ni'enyacola’ lan
tsitqui.

27}acano' timi:

—Maipoujna, al tinca lotaiqui.
Iya' cacua: IIniya lan tsilqui, tama
atsitqui, ilne titeji laijhualcay ca'i
lacangemma limesa litpoujna.

28Licuej'ma jiliya lataiqui' Jests
timi:

—Maca'no!, acueca' athuaiyijmpa.
Ma to lalsahue'epa, tote ti'ila'.

Mate 'hora ixalcona'ma ti'hua
tacano'

29 Jestis ipanni jitpiya. Ti'hua
tema al cuecaj quinnuhua'
Galilea. If'aj'ma tjualay, licuaitsi
icutshuai'ma jitpiya. 3%Icuaiyunca
axpela' lan xanuc'. Icuai'etsa axpela'
lilefcualtay, ilne lan coxo, latumane,
lan fohue, jouc'a ocuenaye lan
xanuc' ilne aimi'i mipalaiyi, jouc'a
ocuenaye lafcualtay. Iponom'mola’
huejnca li'mitsi' Jesus. Itque
ixal'mena'mola’. 3'Lan xanuc'
ixim'me ile li'ipola’ lafcualtay. Iine
pe aimipalaiyi ipalaina'me. Iine
latumane joupa ixalconapola'

Lan coxo tiyenayi. Lan fohue
tixinalenayi. Lixim'me tolta'a lan
xanuc' timiyoltsi:

—iXinia' ja'a! Itque Jests ti'ay al
cueca'

Ix'najtsi'i'me tanDios, 